
K’OT’OK –IKA – FIIN SHUNA 

Haníye dashi nbabíyan nababeftse shíno shíní t’iints aatanotssh aap’on aaniyo 

imer. 

Aata- 1. Fiin shuno eebí? 

             2. Fiin shuno noosh wotere nodatsosh eebi bk’alí? 

             3. Fiino shuno nok’azal eebi no’ats bdowetu kic’o? 

             4. Fiino noshunetuwok’o k’alí ik ik keewots eegno?  

 

                                NBABIYA (KEEWIYA) 

1. FIIN SHUNA 

Fiin shuna eto nodetsts fiin iko sheengsh shunr shit’k’ay, gac’k’ayir, mangide deshr, 

shaawushde, woro ímr ayitsa, yaatsa, sharta tfiinití etk’ay kup’ar notoohotsnton 

giyonton ik wotar aayeyar fiinar notooko, nomaa asho, nodatso eenshr tuguro t’afíyir 

k’osh datsots eent bobodok eení shirats bod falet weera eta. Jam ashots bok’eyi mito 

danoniye s’keet minzok’owali bobeyir. Han bwottsotse Nofiinit fiino eeg bwoto 

s’íílde’e tátso beezde’e nogítson shunr fiinar tuguro t’afiyo noon geyituwe. Maniyal 

bako nodetsts fiin iko kabiy k’ayir shíd’r nofiinerawo k’ayi bbeshere goyino noon 

geyiratse. Eeshe, ashi niho, índu,na’o, eeno muk’o  bofiiniru fiin iko eeg bwoto, 

eegosh bofiiniruwok’o, aak’o bofiinituwok’o awur bofiinituwok’o k’umdek’ni fiinat 

bomeyiru buutsosh, botahíru tahosh, bomaa Kic’o wotiru gizo jamo bodaatsir.  

 

Nodats Ítop’íyotse wotere nogalí gúúroke keez fiin k’eyi mít naarots fa’ano. 

Manotsitse muk’ots gosh gosho, giz meec’o, jaak jaakno. Gosh gosha etewor mááyo 

bnaar naaron gosho ta’o, gaasho, jango,bok’olo, fíriyo,t’ud’o,boobo gosh  bowotor giz 

meec’a no’etor minzo, baako, eyisho,mereero, daazona. Aani k’osh jaak jaaka no’etor 

k’ac’otsi kewar kemr oot’o daatsr btook maa wotere bdats eenshet weera. Eeshe 

hank’o bwottsotse haniye dambtsanotsitse iko nofiinor fiin man shunr ango kup’ar 

fiinar nogets k’awuntso daatso noon geyituwe. 

Nogalotse fiin iko ayí noshunetuwok’o woshítu keewots ayi weeron t’iiwintso  

falituno. Manowere nomaa giyoke fiinatse goshon, jaakon, giz meec’o wur ashotsi 

s’iilr, aak’o bofiiniruwok’o, ááwi fiinat k’awuntsets bowotiruwok’o, eegor 

bofiiniruwok’o,  s’iilr noowere notooko mank’o mayiyide’e fiin nofalituw weero 

shoyo noon geyituwe. 

 

                                      Dani K’aat’-Ika   

                                       Nababar sheengsh dana  

                                        Terwer-Ika (1) 

A. Haníye dambí nbabíman nababar haníye dashon t’iints aatanotsí aap’on Ara   

      wokini  Koota err aaniwer. 

1. Fiin shuno noosh eegor bk’alítuw keewo aali. 

2. Gosh gosho k’ac’otsi kewar kemr oot’o daatsr btook maa wotere bdats eenshet    

     weera. 

3. Nodetsts fiin iko sheengsh shunr shit’k’ay, gac’k’ayir, mangide’e deshr,   

    shaawushde, woro ímr ayitsa, yaatsa, sharta tfiinití etk’ay kup’ar notoohotsnton   

     giyonton ik wotar aayeyar fiinar nodats eensho noon geyituwe. 

4. Fiin iko kabiy k’ayir shíd’r nofiinerawo k’ayi bbeshere goyino noon geyituwe. 

5. Nogalí gúúroke beyiru ash k’eyi mito eeg bowoto dano falatso. 

 B. Haniye dashi aatanotssh dambi nbabiyan nababar aap’on aaniwer. 

1. Nogalotse wotere nogali gúúroki ashots k’ey mít naaro ambtsno? Boowere eeg   

    eegno? 

2. Nogalotse fiin iko ayi noshunetuwok’o woshítu keewots weerots eeg eegno? 

3. Tim ikotse nbabíyan gúút’tso ‘k’ey míta’  bí’etor eega eetoshe bge? 

4. Gitl ‘timan’ k’umo wokin keewi took wot falítuwo eebí ítsh bí’ar? 

5. Dambí  gúút’ets nbabiyotse ítnababtsok’on giz meec’a no’etor eeg eegotsne bdets? 

6. Nodatsatse wotere no’atse tuguro áák’alide’eniya t’afiyo nofali? 

7. Gosh gosho ashots k’eyi mítotse iko bwotal, bin fiinet (goshet) mááyi naarots eeg    

     eegno? 

                                  Terwer Gita  

A. Haniye dambi nbabiyanitse keshts ‘A’ shíritsi aap’anotssh ‘B’ shíritsi ik 

naari biitsotsnton jagiwer. 

             “A”                                                                     “B” 

1. T’iiwintsa                                                A. Meye úshe naara 

2. Kic’a                                                       B. T’út’a 

3. Giya                                                        C. Níbnde’e s’ííla 

4. Tugura                                                    D. kárna 

5. Buutsa                                                    E. Giroka 

B. Haníye dashon t’iints aap’anotssh ik woteraw k’osh biits detsts aap’otsí imer.           

1. Nawiya_____________________ 

2. Tugura _____________________ 

3. Jaga _______________________ 

4. T’íwintsa ____________________ 

5. Giroka _____________________ 

 

                 Dani K’aat’ Gita  

                             Nooni jawa  

                            Guut’i Jifuwotsi  

Guut’i jifuwa etefots timo, s’een matsi keew, s’eenaw s’een matsi wokin k’osh 

k’osh guut’otsi noguut’or sheengshde’e biitso bo’imetuwok’o woshitu c’irotsi 

etefo. Han etewor guut’ets keewu iko bgeyit c’iro aatí c’iro, keewu k’ees’i c’iro, 

galí c’iro, eed’íy c’iro ash keewu kitsi c’iro, gonkiy c’iro wotosh falituno. 

Bornotse ayi naari guut’i jifuwots fa’ano.  

Manotsu;  

·  Eediyi c’ira (.) 

·  Gali c’ira (,) 

·  Aati c’ira (?) 

·  Ash keew kiitsi c’ira (<< >>) 

·  Keew k’ees’i c’ira (!) 

·  Keew aatsni c’irotsnat (¡)  

·  Eenshí guut’ona. 

·  P’afi (’) 

Terwer Ika 

A. Haniye dashi s’een matsi keewanotsitse guut’i jifuwots 

guut’erawotse bogeyit bewokok boon bezde’e s’een matsi keewotsi 

katsde’e aani guud’er. 

1. oots adil gawiyo amrna btesh 

_____________________________________________________ 

2. Moc’ir gawiyo amat bnaana’otssh k’esho lomiyo kobiyonat 

dabtaro kewdek’ waara 

_____________________________________________________ 

3. ake eege nikisho k’al 

_____________________________________________________ 

4. dimbit btoohu domets bgal bun úsho woobk’aye eege dats jeene 

tgal woonk’azi etet bi’aat 

_____________________________________________________ 

5. Azo guur es’atse tuwut bgalitsi ashotsi dáwa s’eegre 

____________________________________________________ 

B. Haniye dashi timan nababar shéélets guut’i jifuwotsi bogeyit 

beewokok beezde’e aani káátsde’e guud’er. 

Aber etets na’an bí’ind ezawunat bí’nihi gutsiyoke shuwe na’a bíwere 

dan danatse ayidek’ wodma na’an shuweyat btooko bdane hakon bmaa 

ashotssh wósheya bako ik aawo k’aze eto danaka dani moowoniye 

bwor bi’ind nihotsi mít mec’on aats kíton maa fokon minzo kas’ots  

gas’on bí’aayifo jam aawo na’a hank’o fiinatse bjod’ere bí’ind Ezawu 

dek’at eege tnaayo hank’o woc’r aawalo nk’iriti ik ik aawo kashde’e 

etat bnayi bi’iz. 

________________________________________________________

________________________________________________________

________________________________________________________

________________________________________________________

________________________________________________________

_______________________________ 

 

A. Ik naari biits detsts aap’otsi 

Ik naari biits detsts aap’a no’etor  aap’ iko bí’aal bwor wokin bí’eed’or btooki 

biitso detso wokin imo falituwe.  Haniye k’osho aap’ iko s’een matsi keewots 

wokin timots bwoor guut’ets guut’man  k’umok’on k’osh aap’ wotar bo’imetu 

biitso ik naara. 

Ariyosh: - Minz indu bmaac’ genzosh gohí gúúratse moc’i genz gewoke   

                gohots kindat bik’ir. 

Aaniyo: - Maac’ genza� Jaala 

 

I.  Haniye dashí boshírots sar k’alets aap’anotssh ik naarí biitso imer. 

1. Baaben k’oronat Womber k’ori dago shínt’e- noonok’oyi. 

2. Szi ik wori wot jamo shoodt es’ats bk’eere bí’atso c’eeshok’o 

wotbits.  

3. Kááwets bi’ind Adilk’o kísh kaami. 

4. Balay eed’o bí’iyikok’o dar tuugka. 

5. Moc’ir tooki s’iiro ayidek’ kup’a.  

6. Adíl naayi k’ét maac’ niri .  



Bori Nooni Mas’afa Daniruwotska                                                                           Shmtl K’aat’ika 

 

Borna K’ 8 Daniruwotska 
                                                   - 6 - 

 

7. Azo tahiru shem gaabiyo t’ud’í dupa  bí’ar. 

8. Azayi shmtl k’aat’otse daniru naana’otsitse ikoni. Na’anuwere 

keew lumon daneka.  

9. Kawets  btoohu Gizetsnton maac’ úwa bokeeweyir. 

10. Na’o dani moowoke fado beshat kurna bkurnir.  

 

Haniye dambi Aatabiits it imts aap’otsn  s’eenmatsi keewo guud’er. 

1. _______________________________________________________________ 

2. _______________________________________________________________ 

3. ______________________________________________________________. 

4. ______________________________________________________________. 

5. ______________________________________________________________. 

6. ______________________________________________________________. 

7. ______________________________________________________________. 

8. ______________________________________________________________. 

9. ______________________________________________________________. 

10. ______________________________________________________________. 

 

II.  Haniye dashi s’een matsi keewanotsitse wotts keewonta bjangon galde’e 

beezwer. 

1. Hanbets aawo ayidek’ bk’ees’tsatse tuwutson awusho butsre. 

2. Gutsi bo’eyishotsi oots jinobk’aye eyish ind iku waango máábk’r. 

3. Na’o shoodt dani moo woo bk’aye fado bísh bbesh. 

4. Guutsi misho mááraniye keezo bk’eere shítuwi shoodo bín detsbdek’. 

5. Kundar bmáátsu gawiyon máshat bwaare bjod’e bnihi gal t’afo 

k’azbi’am. 

 

Daniruwots, haniye dambtsank’o k’osh s’eenmatsi keewo guud’de’e 

bíítse wotts keewonat bjangon kiitsuwer. 

 

B. Aap’ Aza aap’otsi ayi weeron azo faletuwe. Borni noonotse btookí biits detsts 

aap’ ikats k’osh aap’í kayiyotsi  wokin but’otsi dabde’e k’osh biits detsts 

aap’o azo faletuwe. Shín shino aap’man shúútso, tipo, shúúts  goliyotsi wokin 

tip goliyotsi woto falituwe. Eshe, shíni aap’manats k’osh aap’í but’ots nodabor 

jén aap’o bdetsts aap’oniyere  k’osh biits detsts aap’o imetuwe.  

Ariyosh:  - Nababa (tipa)�  nababka (shúútsa) 

                 Babeni (shúútsa) � Babentsoni (Goliruwoni) 

                 Guut’a (tipa) �  Guut’ka (shúútsa) 

                 Máá (shúútsa) � Mááre (Tipa) 

                 Miis’a (shúútsa) � Miis’iyika (Goliyika) 

                Daaza (shúútsa) � Daazotsi (Shúúts Ayiya) 

1. Haniye dashi aap’anotsatse k’osh aap’otsi azr boowere eeg naari aap’  

bowoto keewuwer. 

Aap’a                                                Aap’í naara 

a. Dana ________________________________ 

b. Kaasha _______________________________ 

c. Kana ________________________________ 

d. Daatsa _______________________________ 

e. Wos’a _______________________________ 

 

1. Haniye dambí ariy imetsan sheengsh s’iilde’e btook falts aap’ iko de’er 

biyatse ít took tookon k’osh aap’o azuwer. Man ít aze okon bí’imetuw 

biitso, bwonawoneyiru aap’i kayo eeg bwoto kiitsuwer.  

Dani K’aat’ Keeza  

                      Keewa 

              Fiina       

Daronu bjíbfe, dawunonú aak’ife 

T’ugoonu atfe, k’omboonu bos’fe 

Ngoyí beerono kup’iyi deshde’e 

Ngoyí k’ac’ono sheengsh mashde’e 

              Gosho goshosho 

              Shooko shookosho 

             T’ut’o giishosho 

             Toohonton tohosha 

Goshok’o bodtso fa’ek’uwa datsna. 

 

Mengistí fiinetson jaaktso wotere 

Goshtso alala, meeyetuwo aalíye 

Daní moowo alala, dantso alaliye 

Danetuwo alala, danonu aliye 

Melisi derwere weer kitstsona 

Dano imtsona malo kitstsona 

Goshono goyere k’aak’ono giishore 

Gosho keewi eene uno nuutsike. 

 

Daniruwots, haniye dambí jááwan sheengsh nababar beshíyosh bgets k’umo aap’on 

keewuwer. 

Ít galoke fiini  jááwots galitsi ashots bojááwor sheengsh k’ewude’e waar k’aat’otse ít 

toohotssh aap’on t’iintsuwer.  

 

                             Dani K’aat’   Awuda  

                                           Guut’a 

Garuni etets ash iko Baben k’orotse daatseyiru duuc’n gúratse bbeyir. Bíwere 

keez nugush naana’otsnat ik maats na’un detsfe. Ashan k’eyi míto gosh gosha. Bí 

fiinann datsmanatse ayidek’ danek asha. Gúrmatse shéét’o ayidek’ gonda. 

Goshets mááyi jamo kottso bí’aalal mááde’e, datsats mááyi ááwo shí’ide’e 

bot’afifo.  Wotowa bako ashan fiinatse ayidek’ wodm bwottsatse tuwutson 

datsgats es’atse tuwur amr shéét’o, k’osh diin s’ootso mááayots bokindftse am 

bdaatsfo. Bgalítsi ashotsi mááyo, gizo gushíyir kic’atse boon b’oorifo.  k’osh 

galitsi ashots úrar fiin fiino bí’atsna boterwerfo. 

 

A. Naana’ots, ít ashanatse ítdaatsts dano eeg bwotok’o git git wokin gaarewon 

wotde’e shíyeyar íttookí dabtarats guud’de’e k’aat’otse k’osh daniru 

naana’otssh aap’on t’iintsuwer.  

B. Naana’ots, ít galotse jewureyiru fiin shuniy jewurotsi ít ind-nihotsi aatde 

guud’de’e wáár k’aat’otse ít toohotssh t’iintswer. 

 

Haníye dashi nbabíyan nababeftse shíno shíní t’iints aatanotssh aap’on aaniyo 

imer. 

Aata- 1. Nemi k’ac’o wokin k’rsiyo eebí? 

2. Nemi k’ac’otsi ambts weeron s’íílo falituno? 

3. Aak’alde’eniya nemi k’ac’ots bot’afawok’o koto nofali? 

K’OT’OK- GITA  

2. NEMI K’AC’OTSI (K’RSIYOTSI) 

Nemi k’ac’ots wokin k’rsiyots dats ikatse beyiru ashots konotsi bowotonat awur 

shuweyat hambetsish bodt aak’o bobewok’o kiitsit keewuno.  Nemi k’ac’anots 

(‘k’rsiyanots’) doonzo ik ash bwotefetse datsmanatse beyiru ash jamotsi.  Nemi 

k’ac’anots ayi weerotsn daatsewo falituno. Manotsuwere joots k’irts ashots mak’tso, 

shútsats guut’ets guut’ots, ‘hawultiyo’, gino, geepo, woto falituno.  

 

Borni nemotse  nemi k’ac’otsi (k’rsiyotsi) git weeron kayiyide’e s’íílo falituwe.  

Boowere Ááwon  bek’et wokin kishon shú’ar detst keewotsnat shayiri k’ac’otsna. 

Ááwo bek’et wokin kishon shú’ar detst keewotsi no’etor Borots joots datsatse 

bo’azetson tuwut  andísh borfetso bobeyiruwotse Borots konotsi bowotok’o, aak’o 

bobebewo kiits wokin keewu falitkno. Manotsuwere taha taho, nemi buutso k’ac’o, 

t’imbo, shal wozo, k’ís’ k’ís’o, doowo íshi naro maa agag naaro, maáts naato, geepo, 

gín sharaar doozo, asho k’íror eep eepo, duun duuko, mááts dek’onat,  gaari worori 

mish k’írona. Bori nemi k’ac’otsitse muk’otsi Baaben k’orotse gahar kááwon 

daatseyiru Baaben shútsi gop’otse daatseyiru k’ac’otsi dek’o faletuwe.  Shayíri 

k’ac’otsi (k’rsiyotsi) no’etor borots bobebeewoke gaari woror, joosh gosh bogoshor, 

bok’ac’or, mááyo bok’es’or, bobúts woror boosh shíyets keewo nemi duubon, turur 

keewon, út útí kaashon, naana’ots duub duubon, shuní jááwon (duubon), jewuron 

bok’umo beshí bofalit weerno. Eshe nemanots bot’afawok’o naayo nihoke de’e naarr 

na’í na’osh beshíyo geyituwe. 

 

Haniye dambon tim ikatse beshíyosh faletsok’o nemi k’ac’o wokin k’rsiyo ik datsí 

ashots wokin jír iko koni bwot keewu falitke etro. Han no’etor manotsitse iko shútsats 

guut’ets guut’a. Jóóts shin nodats Itop’iyotse shútsats guut’ets noonotsitse 

Gí’iziyona,Sa’abonat Girik noonotsna. Hanuwere ashots nemo, íík’ bok’oniruwo, 

bo’eení shíro, bo’atsatsewon bobebeewo kiitso falituwe. Wotowa báko han joots 

no’abowo abowotsoke aal keewa. Guut’o noborí nemots and karnon waaka.  Han wot 

bjinalor joots no’ashots nemo, bebeewo, k’eye k’ewo, dats k’eezo dano noon kic’it 

keewo aali. Jamon eshe andí dur doots keewo shoyide’e sha’ar jootsi no’ind nihots 

nemo batk’ayir shínomandish nonemo bt’afawok’o koto nojametsoke kotet keew.  

              Dani K’aat’-Ika  

                  Nababar Dana 

                    Terwer-Ika (1) 

A. Haníye dambí nbabíman nababar haníye dashon t’iints aatanotsí aap’on Ara   

    wokini  Koota err aaniwer. 

1. Nemi k’ac’anots (k’rsiyanots) doonzo ik ash bwotefetse datsmanatse beyiru 

ash jamotsi. 

2. Borí nemotse nemi k’ac’ots korde’er na’í na’osh beshíyo bo’ashotssh eegor 

k’alo deshatse.  

3. Hambets Bori nemo dats jamatse sheengsh bdanetuwok’o wosh keewo joots 

nemman sheengsh guut’dek’ beezek bwottsotsna. 

4. Bori gín sharaar dooz naaro, asho k’íror eep eepo, es’ k’oyo, nemi buutso 

k’ac’o borni shayíri nemi k’ac’otsitsa wokin k’rsiyotsi etefo. 

5. Jóóts shin nodats Itop’iyotse shútsats guut’ets noonotsitse Gí’iziyona,Bornona, 

Sa’abonat Girik noonotsna. 

6. Borots botooki nemi k’ac’otsi desh bojinalor joots shin guut’dek’ beezerakno. 

 

B.Haniye dashi aatanotssh dambi nbabiyan nababar  aap’on  aaniyo imer. 

1. Nemi k’ac’anots eeg eegno?  

2. . Ááwon bek’et wokin kishon shú’ar detset bori nemi k’ac’ots wokin k’rsiyotsi 

eeg eegno? 

3. Borni nemotse nemi k’ac’otsi (k’rsiyotsi) ambts weeron kayide’e s’íílo 

falituno? Boowere konotsne? 

4. Jóóts shin nodats Itop’iyotse shútsats guut’ets nooni naarots ambtsno? 

Boonowere Haniye dash guud’er. 

5. Bori nemotse shayíri k’ac’ots wokin k’rsiya etefots eeg eegno? Ik ikon 

guud’er. 

 

C. Haniye dashí aatanotssh dambí nbabiyanitse keshk bowottsotse bin 

kááwu aaniyo faac’de’e aaniwer. 

1. Gitl timotse Baaben k’orotse gahar kááwon bí’etor ……….’gahar’ 

etiruwan eebí bkiitsir? 

A. nemi k’ac’a                                           B. dats kaat kiitsa      

C. bori beyiruwok gala                                D. jamo aaniya 

2. Kishon shú’ar detset k’ac’otsi etiruwanitse…… ‘shú’ar’  etewor eeg ete? 

A. faksha             B. detsa         C. S’ííla               D. Shink’a 

3. Keezl timo beshiwosh bgeeyets k’umo eebí ítsh bí’ar? 

A. Nemi k’ac’ots koni no’otok’o kiits wokini keewu bofalituwok’oni. 

B. Shínomandish nemi k’ac’otsi kóto bgeyirawok’oni. 

C. Andí dur doots keewo shoyide’e sha’ar jootsi no’ind nihots nemo 

batk’ayir shínomandish nonemo bt’afawok’o koto nojametsoke 

bgeyituwok’oni. 

D. Nemi k’ac’ots kayiyetsok’oni bkeewir. 

4. Haniye dashi aap’otsitse iko shayíri k’ac’otsitsa wokin k’rsiyotsitsna 

bdaatset. Aawune? 

A. Duun duuko                                 C. Mááts dek’o                   

B. Jewuro                                         D. Es’ dooza 

5. Keezl timatse s’uwatsi guut’ets jindatse han guut’tso ‘na’í na’osh’ 

bí’etor eeg etoshe bgee? 

A. Shinomandi s’oot’osh                                    C. Ind- niha 

B. Naash baarosh                                               D. Halagotssh 

Dani K’aat’ – Gita  

               Nooni Jawa 

1. S’een matsi Keewa 

S’een matsi keewa eto aap’ots boteron matseyat geeyets keewo beshiy falit keewa. 

S’een matsi keewanu biits  keez k’aab k’aab keewotsi detso falituwe. Manotsuwere  

·  Doonza 

·  Biyats fiinetsonat  

·  Tiponat k’oshotsu bewo falituno. 

Keezanotsi k’oshs’een matsi keewotse oor geyirawo doonzonat tipna. 

Ariyosh:  Gutsi Guritso úd’re. 

Haniye dambí ariyanatse; doonza       �  Gutsi 

                                      Biyats fiinetso � Guritsa 

                                                     Tipo �  Úd’re 

Eshe,woratse tuwur s’een matsi keew iko aawurik bwoto dano faletuwe. Han no’etor 

s’een matsi keewuman keezoko kayide’e; beshka, andka,  shíno maand wotitk bwoto 

dano faletuw. 

A. Andí wotíru s’eenmatsi keewa (simple present):- s’een matsi keewan and 

keew wokin kis’ iko bwotiruwok’o kiitsiru  keewa. Hanor wotiru keewuman 

aawur bwotook’o bíítse wááts (t’iints) tipatse dano faletuwe. 

Ariyosh: - 1. Daníyiruwo naana’otsí k’aat’otsna bdaníyir. 

                 2. Daazo moc’a  bmeyir. 

A. Beshka s’een matsi keewa (past tense):-  s’een matsi keewotsitse iko wotat 

bbeshíru k’umo (keewo) haniye shin fiinat behsk keew wotata shinomandish 

keewuman daats nofala keewa. Beshk keew bwoto s’een matsi keewotse waats 

tipatse dano falituwo. 

Ariyosh:  - Na’o guur dani moowo amre. 

B. Andí wotíru s’eenmatsi keewa (present):- s’een matsi keewan and keew    

wokin kis’ iko bwotiruwok’o kiitsiru s’een matsí keewa. Hanor wotiru keewuman 

aawur bwotook’o bíítse wááts (t’iints) tipatse dano faletuwe. 

Ariyosh: - 1. Daníyiruwo naana’otsí k’aat’otsna bdaníyir. 

                 2. Daazo moc’a máá bmeyir. 

C. Shinomandi wotituw s’een matsi keewa (future Tense): - Han s’een matsi 

keewan bkiitsituwo ik keewo shinomand bwotituwok’o kiitsit wokin keewit s’een 

matsi keewa.  

Ariyosh: -Moc’ir yaats gawiyo ametuwa. 

              Yaats naana’ots dani maa k’aat’o foketuno. 

Daniruwots, s’een matsi keew iko guud’de’e ít íshor bs’uwats eed’iy c’iro (.)  beezo 

ítn geyituwe. 

                                           Terwer -1 

I. Haniye dashi s’een matsi keewanotsi eeg náári s’een matsi keew 

bowotok’o ít dabtarats guud’er. 

1. Naana’ots dani moowokere galomanda bo’amir. 

2. Domets bnaayish mo’a bmo’ir. 

3. Oots, Azo Éésho úd’re. 

4. Kulnerots mereero giranzo máák’rere. 

5. Datsunat Gawiyetsn domi dats s’ííla bo’amir. 

6. Giranzo tulo luk’ere btesh. 

7. Gutsi bnayish kobiy bkewituw ambaara bí’imir. 

8. Daniruwots sisatse kuunto kaashetuwo ett bokeeweyiru. 

9. Hambets aawu ayidek’ bk’ees’tsatse tuwutson awusha butsir and. 

10. Mangir btoohu koletsnton mít mec’o kooc’mand ametuwone et 

bokeeweyir. 

 

2. JÁÁWA 

Jaawa etoni btook nemonat btook teron detsts guut’e keewo wotat, ash naana’ots 

haniye shini bobeshits bok’ewo, maac’ mis’o, bobewo (shiyano, kic’o, gene’o), 

no’ashi nemo, tero  kiitst baats keewo nibo tíízosh falit garets keewa eta.  

 

Ik guut’ets jááwu iko haniye dashi k’aab k’aab keewanotsi detso geyituwe.  

Boowere;  

·  Maa togo geyituwe. 

·  Garets woto geyituwe. 

·  Ike bog s’een matsi keewotsi detsk wotar boowere eed’on taal woto geyituwe. 

·  Guut’ets jááwuman btookí k’umo detso wokin beshiyo geyituwe. 

Ariyosh:- 

                   

              ������ �������������� ����

Abawo aatsono gúúr sha’atsono 

Ni’asho k’azat bos’ keshtsono 

Ura bako maa k’ aztsono  

Aanowe ni’ashoka k’aye jok sha’ona 

Kakuwe Itop’íyí na’ona ditsuwe unona 

 

Asho detsfetsat ashal wottsono  

Nobaatso abawo k’ane bek’etsono  

Ayíyí nogawawo bod sha’atsno  

k’ewoko deshawok’o joor teshtsono  

Wowe handra anowe nogala 

Gawdek’rone neena doozrone k’ewokona 

Gaashono kishuwe k’aak’ono ooriwe 

Na’onu ganonu jaawiruwe neena 

Angono c’eeshono wotowe noosha 

 

Daniruwots, haniye dambí jááwa ít nababe okon bk’umo eeg bwotok’o ítdabtarats 

guud’de’e ítn daniyíruwosh k’aat’otse aap’on t’iintsuwer. 

Ít galotse gene’on, shiyanon jááwef  ít ind nihotsi wokin galitsi ashotsi aatr guudde’e 

waar k’aat’otse ít toohotssh nababor. Ít nababe okon beshiyosh geyets keewo wokin 

k’umono keewuwer. 

 

Dani K’aat’- Keeza – Guut’a 

Daniruwots, ít galotse jááweyiru jááwotsi aatde’e ko’ide’e, guud’de’e waar k’aat’otse 

ítn daniyíruwosh kiitsr k’oshtssh nababor. 

Haniye dashí imets woranotsitse ítshuntso de’er manor ít ashots bojááwef jááwi wokin 

boduubf duubí naarotsi k’anide’e guud’de’e waar k’aat’otse naana’otssh t’iintsuwer. 

�  Mask’ali wogí baliyor duubef duubotsi 

�  Mááts dek’ewor duubef duubotsi (jááwotsi) 

�  Gaash goshor (K’ac’ori) duubotsi (jááwotsi) 

Ítguut’or guut’I jifuwots batk’ayi bogeyit bewokok beezo ítn geyituwe. 

 

Dani K’aat’ Awunda: - Keewa 

Naana’ots nbabiyanitse guut’eraw bori nemotsi ítgalotse wokin ít maa ashotsi aatde’e 

waar k’aat’otse ít toohotssh aap’on keewuwer. Manoro ít bori nemo eeg bwotok’o 

sheengsh danetuwt, shino mandish bt’afawok’o koto falituwut. 

K’OT’OK- KEEZA  

3. ASHI SHEENG DOYA 

Haníye dashi nbabíyan nababeftse shíno shíní t’iints aatanotssh aap’on aaniyo 

imer. 

Aata- 1. Ashi sheeng doyotsi eto eeg ete? 

2. Ash na’a jamo bewok ikok beewosh eeb bgeyiy? 

3. Giyotsnton ikn beewor aak’alniya tohaar ikn beewo fale? 

 

                              NBABIYA 

Ashi sheeng doyotsi eto ashots giyonton, meyitsi ashotsnton, galitsi ash 

jamonton tohaar ikn bewosh bokitsir doyotsi etefo. Doyotsi sheeng doyonat 

gond doyona err gitoko kayiyo falituwo. Sheeng doya etefwots ashots 

k’oshotsnton mangeyar bee fala. Nodetsts nemi mangewo nomoowotse 

no’ind- nihotsnton, no’eshutsnton, nomishotsnton, úratse wokin k’aat’otse 

notoohotsnton maneyar k’oshots arewo wot nofalit doya. Han no’etor ashots 

ikats bewosh, ikats fiinosh, tooho móówosh, tooho úshosh muk’o eeno, eeno 

muk’o ikats s’iileyar, iko bt’ut’or t’ut’tso angon wokin gizon ayiyir 

gac’ek’ayir bee geyit keewa.   

 

Ash na’a iko sheeng doyon eenosh bí’eenokona, bgiyona, tooho bbeyiru ind-

nihots biish ayidek’ geyit keewno. Han etewor na’a iko shuweyar bí’eenor 

na’on bbek’íru keewo sheeng wotere gond wotere woto bgeyit.  Doy sheeng 

detsts ash shinatse ashosh bí’imet s’aato ayidek’ sheenga. Ashí eenotsi 

weeratse nogokor  weero k’ut’k’ayir eed’ar ashotsi beshiyir deer dek’o 

geyituwe.  

 

Doyi gond detsts ash wokin na’a iko k’oshotsnton bdetsts gonkewo mango 

deshaka, k’oshotsoke jalewo deshaka, shuwetso meec’etso eenshaka, datso 

eenshatse, bsha’osh c’eesho deshatse. Ashotsok ik kis’osh not’iinor mang 

detsts doyotsi kiitso noon geyituwe. Manotsuwere biim tiitso, shiits shááno 

geyituwe. Maniyal bako, gond doyetso k’osh ashotsoke deek’ewo dashaka.  

Eshe, hank’owo doyets ash iko konwor bwotal bmaa ashonton wotere bgalitsi 

ash jamonton ikn beewo falatse. MK’oshotsoke deek’o deetsosh bgoyo 

káátsdek’o shino geyituwe.  

Wotowa bako koni wotts asho bdetsts natí shíratse bísh wotit doyi detsetuwe.   

Ariyosh jawetsonat baaro dets noon bgeyit doyotsi ‘sayinisiyon’ beezekno. 

Eshe, doyimanots gondok’o s’iil bwoteftse sheengok’o de’er falr beshiyo noon 

geyituwe.  

 

Ashwots bodetsts doyo bojíniru ash doyon wonawonewo falituwe. Hank’o 

bwottsotse bonton arets ashonton jino, ikats beewo, bodetsts fiinotsi ikats 

fiinar k’eebeyar bewo sheeng keewa. Hank’o wotobk’azal gond doyots sheeng 

ashots beyi doyats  k’osh nic’o dowetuno. Hanatse notooko koto noon ayide’e 

geyit een keewa. 

 

 

                                              Dani K’aat’-Ika  

                                                    Nababar Dana 

                                            Terwer-Ika (1) 

A. Dashi aatanotssh haniye dambí nbabiyan nababar “Ara” wokin “Koota ” err 

aaniyo imer. 

1. Ashwots bodetsts doyo bojíniru ash doyon wonawonewo falituwe. 

2. Nobeyiru galotse nobek’iru doyi jamo gondok’o s’íílo noon geyiratse. 

3. Ashotsok ik kis’osh not’iinor mang detsts doyotsi kiitso noon geyiratse. 

4. Ash na’a iko sheeng doyon eenosh sheengsh bí’eenokona, sheengsh 

bgiyona, sheengsh tooho bbeyiru ind-nihots biish ayidek’ geyit keewno. 

5. Doy sheeng detsts asho ashosh bí’imet s’aato ayidek’ sheengatse. 

6. Doyi gond detsts ash wokin na’a iko k’oshotsnton bdetsts gonkewo 

mangewo detsfe. 

7. Ashí eenotsi weeratse nogokor weero k’ut’k’ayir eed’ar ashotsi beshiyir 

deer dek’o geyituwe. 

B. Haniye dashi aatanotssh dambi nbabiyan nababar k’awunon aaniyo imer. 

1. Doyi gond detsts ash wokin na’a iko k’oshotsnton bdetsts gonkewo mango 

deshaka. Han ashmanats wokin na’amanats bodowet kic’o eebí? 

2. Koni etets ash iko bdetsts natí shíratse bísh wotit doyo detsetuwe.Hansh 

ariyo imer. 

3. Sheeng doyi detsa eto eeg ete? Eebí ash na’a jamosh bk’ali? 

4. Ashotsok ik kis’osh not’iinor mang detsts doyotsi kiitso noon geyituwe. 

Manotsuwere eegno? 

5. Doyotsi ambtsoke kayiyo nofali? Boowere konotsne? 

Dani K’aat’ – Gita  

     Nooni Jawa 

           Tip Goliyotsi  

 

Tip goliyotsi eto keeweyi k’aat’otsitse iko wotat tipo eeg bwotok’o awuk’o 

bwotok’onat awur eeg bwotok’o kííts falit aap’a.  

Borni noonotse awuud naari tip goliyots fa’ano.  

Boowere: - 1. Keew iko aawuk’on bwottsok’o goliyiruwotsi.  

       2. Keew iko ambtsoto aani aani bwottsok’o goliyiruwotsi.  

       3. Keew iko awur bwottsok’o goliyiruwotsnat. 

       4. Keew iko eewke bwottsok’o goliyiruwotsna.  

1. Awuk’on etewor wotiru keewu iko aawuk’on bwotiruwok’on bkiitsir.Han kiits   

    nofalitu aap’otsitse muk’ots: T’awash, kaari kaarí, muk’sh, eensh.  

    Ariyosh: - A. Na’o dani moowok kaari kaarni bwos’ir. 

                     B. Abo misho t’awashini bmeyir. 

2. Ambtsoto aaní aani bwotok’o no’etora wotiru kwwu ikman ambtsoto bwotiruwok’o 

bkiitsir. Han nokiitsit aap’otsuwere; ikn ikno, jam aawo, ay aawo, besh beshaat, 

ikno, gitoto - - - - aretswotsna. 

   Ariyosh: - 1. Gutsi jam aawo dani moowok waafe. 

                    2. Moc’ir ik ik aawa gawiyo bi’amfo. 

3. Awur bwoto etewora wotiru keewu iko bwotts woro awur bwotok’o kitsit aap’no. 

Manotsuwere: - nats, ene, ayts, yaats, oots, gáwa, ik gawiyoniye okona,- - - - 

       Ariyosh:  - 1. Kawets nats joosha maáátso bi’am. 

                        2. Guutsi oots kewuts minz beero k’irutsere. 

4. Eewke bwottsok’o etewor keewu iko bwotok bewoka bkeewir. Han kiitsosh 

aap’anotsi de’er kiitso faletuwe.  dasha, damba, abatsa, shirotsa, dagotse hak’etsa, 

jiik’omande, gúúratsa - -  

        Ariyosh:  - Daníyiruwo bdaniyíru mas’afo joori abats beezre. 

                          Kano joori shirotsa bbeyir. 

A. Haniye dashi guut’ets s’een matsi keewanotsitse tip goliyotsi faac’de’e 

kishr maniye okon ááwu naar bowoto keewuwer. 

1. Moc’ir btoohu Dometsi ik ik aawo bi’oonefo. 

2. Ikl shíri daníy moowo Aberots maa ganoka. 

3. Kundarnat Garunn taro bo’amfere fuk’i shírotse dats doonzo bek’t úd’dek’ 

shutsi abats gedk’rat k’az bo’am. 

4. Ííns’ots gop’i gitsotsa bobeefo. 

5. Enasho maa uratse joori abatsa bbeyir. 

6. Kawets maa fiino bi’atse bi’ayitsotse dani moowo jam aawo waaraki. 

7. Baar na’u shituwi shoodo bin bdetstsotse besh beshatni shaashanitse dani 

moowo bwaafo. 

8. Shakur k’enenitskok’owa kaari kaari bwos’ir. 

9. Ikóts shookets bok’olo besh beshatni bbos’. 

10. Babenn awusho jam aawa bbutsfo. 

 

                              Gonkiru aap’otsi 

Gonkiru aap’otsi eto keeweyi k’aat’otse daatseyiru aap’ wotat boowere aap’ iko k’osh 

aap’onton s’een matsi keew iko k’osh s’een matsi keewonton ikats gonkiru aap’no. 

Hanotsuwere borni noonotse ayi naali. Boowere ‘___nat’, ‘wekin’   ‘wotowa bako’ 

….etiruwanotsna.  

          Ariyosh: - 1. Mizonat daazon maa gizno. 

                2. Azo Mamit gal yaats wekin sharta wetuwe.  

 

I. Haniye dashon guut’ets s’een matsi keewanotsitse gokiru aap’otsi galde’e 

kiitsuwer. 

1. Kulnernat Awuntsirn mishonat eshuno. 

2. Daníyiruwo daniru naana’otssh aaw wekin kooc’ fado bodek’etuwok’o 

keewure. 

3. Azo gawiyo amt baakonat eyishon kewdek’ waare. 

4. Dilaw gawiyo amt bnaana’otssh kobiyo, dabtaronat k’ashon kewudek’ 

waare. 

5. Baanash naarotsitse dawutsa wekin arak’iya bshunfo. 

                  Dani K’aat’ Keeza: - Guut’a 

 

                                        Bori Baara 

Yoots shin borots bobeyiru datsatse dani moowow aali btesh. Han wot bjinfere 

bonaana’otsi dani maa daamiyon ayidek’ wodmno. Dani moowo bodamifotsuwere 

jam naana’otsiyali. Wotowa bako, mááts naana’otsi dani maa damiyo bori nemotse 

gondk’o bí’arefotse manok damiyoniyere maa fiino bofiinisha bogefo btesh. Manatse 

tuwutson baar naana’ots maa fiin fiinoke úrats keyakno, nugush naana’otsnton taalo 

keewerakno, botooko k’oshotsoke dashíde’eni bos’iilfo, bo’ind nihots boon ayide’e 

ít’irakno. Bo’eene okon máátso amr na’o shuwr dano dananiye koni bowoto sheengsh 

danoniye bo’oorefo. Hanuwere botookonat bodats eenats nic’o kiitst ayi woro teshre. 

Yoots nobori eenashots de’er “mááts na’o gaad’otsa bbeefoni bako úr kesho 

geyiratse” errni mááts naana’otsi bofayefo. Kic’an andi woran dano dants nugush 

naana’otsnat mááts naana’ots botaalituwok’o bwosh. Eeshe, naana’ots hank’o keewan 

andor ítgalotse fa’amo aalne? Fa’e wotal ít maa ashotsi wotere ít galitsi ashotsi han 

sheeng keew bwoterawotse máátsonat nugush taal bwotok’o sheengsh daniyo ítn 

geyituwe.  

 

1. Naana’ots haniye dambí nbabiyan nababar bk’umo eeg bí’etiruwok’o ikn ít 

gaarewotsnton shíyeyar ít ete okon k’osh nogalitse beyiru k’osh wokin gond 

nemo, aats k’alo guud’de’e t’iintsuwer. Han ít guut’or guut’I jifuwotsi bato ítn 

geyiratse. 

 

Dani K’aat’ Awunda 

Noonon Keewa 

Daniru naana’ots, ít waa datso k’osh k’osh wotosh falituwe. Eshe ítgalmanitse mááts 

naana’otssh imeyiru k’awntso nugush naana’otssh imeyiruwoniyere dash wotosh 

falituwe. Eegosh mank’o bwottsok’o gaarewon wotde’e keewewer.  

                          



Bori Nooni Mas’afa Daniruwotska                                                                           Shmtl K’aat’ika 

 

Borna K’ 8 Daniruwotska 
                                                   - 25 - 

 

                                         K’OT’OK- AWUDA 

4. NEMI JÁÁWOTSI 

Haníye dashi nbabíyan nababeftse shíno shíní t’iints aatanotssh aap’on aaniyo 

imer 

Aata 

      1. Nemi jaawo eebí? 

2. Nemi jaawots eebi ash na’osh bok’ali? 

3. Jaawi niwuwots eegno? 

 

NEMI JÁÁWOTSI 

Nemi jááwo joots nonihotsnton no’abowotsnton oorat oorka. Datsatse ash na’a 

jamo ayi worosh kashon beyat bo’etor ít’o, shiyano, gene’o, tewuno, t’ut’o, shuno, 

bobeebewonat k’osh k’osh gaweraw bo’ats gonkeyiru keewotsi jááwar, duuwur 

boosh shíyets keewo wekin k’umo kishdek’ keewut beyat boteshk keewa. Ash 

na’o jamo gaari wooror, gosh goshí woror, mááyi k’es’i woror bok’umo guut’on 

guud’de’e kiitso bofalftse shino aap’on jááwon jááwat ayi woro beyat teshrno. 

Hanuwere nobori nemotse ayi bewoko detsfe. Hank’o no’etor borwots gaari 

wogor, mááts dek’or, ash k’iror, gosh goshr jááwef ayi jááwuwots fa’ano.  

 

Jááwo ash na’í beebeyatse daatseyiru kic’o biitset een mala. Borots bobeyiru 

Galotse (‘gat’ariyotse) dur doots danan ayi dananiye beyiru ashots kic’ iko bo’ats 

bbodor t’iimbo t’imbar duuwur gararr jááwude’e beshi bogets k’umo bobeshifo. 

 

Jááwonuwere duub woto falituwe. Jáaw iko btooki niwo detsfe.  

�  Maa togo,  

�  Ááshutsts keewo beshiyosh falitwe.  

�  Jeewuro faletuwe.  

�  Aap’ faac’o geyituwe. 

�  Azde’e guut’o geyituwe. 

�  Nonababor notookots aro sererewo falituwe. 

�  Btooki k’umo detso falituwe. 

                        

                      Ariyosh:-            

 

Nak’uwí Woora (1) 

Waare nak’uwo 

Waare nak’uwo 

Gaalo dootsona 

 Gaasho dootsona, 

Waare nak’uwo 

Waare nak’uwo 

Guuyo dootsona 

Guuyo dootsona. 

                     Mááts Dek’ora 

Máátso dek’owosha azo ka’yinuwe 

Naaro taawuwe shawat gurbonowe 

Wíd’owe naarona azo beshehe 

Wos’on dek’etso wos’on bitsefe 

Mangon watsunu s’eentsfa wos’unuwe 

Een bogo ni’e neen wiid’ota 

Taan wiid’o koota 

Tnihon keewo agn boga 

Tnihin minzo aak’on boga 

 

          Een bogo ni’e neen wiid’ota 

          Taan wiid’o sheenga 

         Tnihin keewo nayir bogehe 

         Tnihin minzo nas’n bogehe 

Baaro dek’owosha s’ilk’ay urona 

Ashono k’ayir k’íwe gad’omanda 

Kímo beshk’ay korde’e nemona 

Dek’o s’enawosha s’ilde’e kishona 

Sheeng aron s’ilk’aye baara 

Sheeng arotse fa’e angtsa 

         Baaro dek’owosha lulo lulere 

         Been mo’onowe ak’masho shas’ere 

        S’umbo giit’onowe giit’o k’ac’ere 

        Jaawo jot’ere dééno duubere 

        Baayo baayo guyune déénon wowe 

       Guuyu dek’on beshowe k’éétsa 

       S’ol beshok’aye nemo darona 

       Dáro beyalowe aatuwe eshuwona 

       Wotitu keewosha k’anowe arshuba 

       Mááts s’ayino korde’e sheengona 

       Toohe s’eentsitu kurde’e tookatsa 

       Toohe shapitsu kishuwe uratsa 

          

                                                  Dani K’aat’-Ika Nababar Dana 

 

                                                     Terwera-1 

A. Haniye dambi jááwan sheengsh nababar aatosh kááw aaniyo imer. 

1. Nogali ashots hank’owo jááwan bojááwefo eegoreya? 

2. Jááwan k’umo eebi ítsh bí’ar? 

3. Shíni jááwi jindatse  

  “Máátso dek’owosha azo k’ayinuwe 

   Naaro tawuwe shawat gurboban” et jááwutso bjááwu eegoshe? 

4. Jááwi s’uwi gitl jindatse “Toohe s’eentsitu kurde’e tookatsa” guut’tso bí’etor 

eeg etoshe bgeye? 

 

                K’írewori jááwa 

Jaawu jot’on dééno duubere 

Nihono ababí tahonu naanere 



Bori Nooni Mas’afa Daniruwotska                                                                           Shmtl K’aat’ika 

 

Borna K’ 8 Daniruwotska 
                                                   - 28 - 

 

Induno iyayi waarnu nanere 

Niho k’írora maron s’umbere 

Indu k’irora sawon s’umbere 

Nugshon waac’ehe máátson shelehe 

Duuno déénora s’umbe nawurehe 

An woora kisho mashefe 

S’umbo k’anon misho k’irefe.���  

 

        Wurono iyahe wura 

       Noworono amon gundra 

       Duuno keshora kép’o shukera 

      Ního k’írora úro shukera 

      Indu k’irora gelo shukera 

     Úd’o beyalowe kitsefe kup’ona 

     Ababí naanere gato shukutsona 

     Nihono naanere t’aawo k’abtsona 

     Induno naanere k’aw taktsuna 

    Iyayi naanere t’eelo editsuna 

    Induno naanere oobo duutstsuna 

    Anowe erere mehenu k’irona.���  

Duuwunu denere k’ir wotalo 

Aani werake tipo k’ut’alo 

Uwo kishefe k’iri duubono 

Iko gawefe k’osho k’irono  

Aani weerawo k’iro bek’ro 

K’irono wak’aye aani nomoono 

K’irono wak’aye aani nojebono.����  

                  DANA (3) 

Dáro danike, muk’o eenshke 

Aalo beezike t’uup’o wos’iyike 

Nibo anike moowon manike 

Kimo t’afike s’ayin tahike ���  

     

    Uuno tohitso naaro taalitso 

    Tabo woniyon minzo goshitso 

    Sha’o baziyon motobilo dowitso 

    T’aluw bazitso gólo dowitso 

    Shambo bazíyon mobile doyitso  

    Teesho baziyon orop’íl dowitso 

    Guut’o baziyon kompiteriyi doyitso���  

 

Jaako bazire fabriko dowona 

Míto bazire elktrik dowona 

Tuulo bazire dano dowona 

Galo bazire ik wot dowona 

Mano doore dimokrasi dowona 

S’oot’o kewire tooko woniyona 

Gosho bazire trakterri dowona 

Datso baatsire dano dowona���  

      

     Eeho galtso daníyi k’ac’on  

     Daron sha’ere ash kuron 

     Shoodo bazire at o dowon 

     K’iro bazire shuwo okiyon 

      K’aak’o bazire k’uzo daniyon 

      Aratso bazire taho dowon 

      T’oowo bazitso fiin daniyon 

      S’aazo bazire malo daniyon 

     Woko bazire kimo daniyon 

     Eeno karire shayan baziyon���  

 

T’uwo bazire sháán dowona 

Úno taalire dano dowona 

Gaad’e kishon jeb daniyona 

Fiino taalire máátse nugushona 

Weero taalere ún s’oot’ona 

Jooro taalere toho bewona 

S’ayin mááztso moo fokona 

Shuwo wokitso taar detsona 

Eeno danitso shíro detsiyona 

C’aamo ediyon tufo naashiyona���  

 

      Aawu káárritso gizo ayitso 

      Kisho sha’iyon tuup’o danitso 

      Noone bogo kisho gawitso 

      Muk’ woron Ayo fiinitso 

      Woro kayiyon fiino fiinitso 

      Bewo t’afitso fiino danitso 

      Fiino kayiyon nato tátstso 

      Weero kiitstso kaato kayitso 

     Ízon kaatstso sheet’o nibitso���  

 

Jonge keewere jago gawire  

Jifuwo taawiyon atso shu’ere 

Danono danere únonu kayere  

Úno dets dane dano fac’k’aye 

Shaatso bazike shoodo wokike 

T’aluwo shaanire weero s’ayintsre 

Galo bazire iko woshre���  

    

     Fayo aalere mano wotere 

     Taalo dowon mangiyo wotere   

     Shír kitsono bewoko detsire 

     Dan c’eeshon eenono dowore 

     S’ek daniyon k’ut’o kitsire 

    Shambo baziyon malo danire 

    Ang k’uzon ayo fiinere 

    Malo kitson noono s’ekire���  

 

Dar shú’itso ashonn jagitso 

Datso íshiyon aatso daatsitso  

Gur tiitson weer kishtso 

Gól dowon t’aluwo bazitso 

Taalo woshire t’aawo bazitso 

Kisho kátsonowe dano ayitso 

Ááwo k’eshonowe oko bek’shtso 

Kitso daniyonowe maac’o shuwitso 

Kééts woniyonowe úre shuwitso 

Ak’r woniyonowe shuwo bazitso���  

 

        Shuwo wokiyon ít’onowe doore 

        Kinde keshor níbo eeshere 

        Dí’o bazire gonono doore 

        Gemshera gono wobc’iyo doore 

        Gaarewo bazire alono doore 

        Edo bazire jugunono doore 

        Dárori dano kic’ono kishre���  

 

Úro k’azitso gitso shawiyon 

Beeyo k’azon fiino danitson 

K’íro baziyon nato genzitson 

K’aak’o baziyon móó fanitson 

Ato dowon s’oot’o wokitson 

Kayo baziyon shuno ayitson 

Dano doowon beewo batsitson 

Taalo máátso nashitson 

Beewo manziyon aatso nas’itson 

Naar wokiyon jago de’itson 

S’oot’o kis’itson moowo agitson���  

 

        Shéét’o nibire tooko falire 

        Danono doore gúútso k’abire  

        Dano danon muk’o eenshre 

        Tooho s’iilon nohewo doore  

        Nohó doowon eeno ayire 

        Tufo k’azon kisho k’aabire 

        Ááwo k’azon nibo sha’ire 

        Noonon k’azon ááwon keewire 

        Datso k’azon daron sha’ire 

        Niho k’azon naayo k’abíre���  

 

Shíít’o baziyon dano shínk’ítso  

Fiin daniyon ít’o baatsitso 

Shááno doowon bewo baatsitso 

Kísho fiiniyon wonewo dootso 

Kobiyo sha’iyo noono keewitso 

Datso woniyon dano eenshtso 

Fiin daniyon datso eenshtso 

Bewo sheengshon eeno kááritso 

Taako s’ayintson s’us’o t’afitso 

Samun doowon taho nas’itso 

Dano doowon oko káritstso 

Dani dano dane shíron danetso���  

                   Borni jewura 

      Bshook’ shemutse kon baari joobishe 

        Asha erawo wolgayi shúútsere 

        Tuguron shoho shaawure  

        Gaalon k’otso shawure 

        Nayiral sha’atso tgiriyo bek’rone 

        Asha no’erawo waa noon wid’ere 

       Weeral sha’atso dawzo bek’rone 

       Koshetso beyefe kosherawo gawire 

       Goshtso beyefe goyawo gaalere 

 

Muk’ muk’sha elto gimbsha 

K’aabo gúútsra gúútso k’aabera  

Gaaletso naayiwe woowe nomeyitsa 

Woko amk’ayi de’e nobaaruna 

Duts duts guuya s’íílosh sheenga  

Biits biits duutsa kundosh mora 

Jagalo badíy alaamo dupera 

Weesha eepono dek’tnu waara 

Eehal gaashe eeha bohosha 

T’eele bogtsono edere zinara 

Koshoshlo aat’o k’ud’o k’eezituwa 

Danalo sha’o kimo betsituwa 

 

        Wos’ak’ aatsa deetsan bwos’i  

        woc’aw aatso dashan bwos’í 

        S’iil meero s’iile baarunu gizetsoshi 

         S’iil mere s’iile mashunu angetsoshi 

 

 

Baaro nee gúúrefe shu’u ba’awono 

Maaasho nee gúúrefe but bayawono  

Shéét’o nibirawo k’aasho mishirawo  

Eed’al bako bewo be’awono 

K’eshal bako kind be’awono 

Nibal p’ap’eya c’iishal dawuno 

Ndetsots k’az woko gawutsono 

Jiitsts baarunu maac’era eshuwosho 

Shuwo kishawo naaro takitsono 

  

        Meye shéét’erawo úre jiitsife 

        Meye k’unerawo jebe biishefe 

        Gaad’e gotetso úre s’udefe  

        Tooho shuk’etso úno shook’fe 

        Muk’on áttso ayon shibefe 

        Ket shahano bad’íyo kaarfe 

        K’apera s’ugutso buutsok wos’fe 

 

Keewo kark’aye shiniwe k’eba 

Wos’o kaark’aye shiniwe k’ana 

Kindo kaark’aye shiniwe t’iiwitsa 

Móówo kaark’aye shiniwe shink’a  

Gaalo kaark’aye shiniwe sheeng doya 

T’oolo kaark’aye s’iilde’e nshira 

Amo kaark’aye t’iwintsde’e asha 

Bódo s’iilk’aye dozde’e tuwona 

C’uusho s’iilk’aye dumbde’e gugona 

 

          Fúúndo s’iilk’aye shuwon ariwe 

          Keeto káárk’aye gowo shiniwe 

          S’iilo arik’aye detso ariwwe 

          Tuwo káárini bódo t’iwitsuwe 

 

Keewde’e taasha t’iwitsuwe keewona 

Weerats oot’osha k’awude’e tuu’a 

Naaro shibiyosha sha’owe weerona 

Shuwono bek’shosha keewuwe arona 

Naaro galk’aye wotowe nihona 

Jamo shiniwon kewde’e nibna 

Keewo t’iiwitsuwe shinak’aye ít’ina 

 

                                                 

                                  Dani K’aat’-Ika Nababar Dana 

                                         Terwer-Ika (1) 

A. Haniye dambí jááwanotsi nababat ít s’iiltsok’o dashi s’een matsi 

keewanotsi ‘Ara’ wekin ‘Koota’ err aaniwer. 

1. Jam bornon guut’eyiru jááwots moowo towakno. 

2. Jááwets jááwanots borots bewo, k’ewo, dano shíyano, ít’o beshiyo 

falituno. 

3. Haniye dambo guut’ets jááwi s’uuwats waats fideliyots ik naarno. 

4. Bornon guut’eyiru jááwots botooki guut’i nemo deshakno. 

5. Borots bobeyiru galotse (‘gat’ariyotse) dur doots danan ayi dananiye 

beyiru ashots kic’ iko bo’ats bbodor t’iimbo t’imbar duuwur gararr 

jááwude’e beshi bogets k’umo bobeshifo. 

6. Jááwon ááshts keewo beshiyosh falituwo 

 

                   Dani K’aat’ –gita 

                           Guut’a 

A. Daniru naana’ots, haniye dambon ayi nemi jááwotsi guut’etere. Eshe 

ítwere hanotsi sheengsh ít nababe okon ít galotse k’osh k’osh nemi 

jááwotsi ít maa ashotsi wekin ít galitsi ashotsi aatde’e guud’de’e wáár 

k’aat’otse ít toohotssh nababor. Maniye okon jááwmanots k’umo eeg 

bwotok’o, awur jááwefok’o eegosh bojááwiruwok’o keewuwer.  

B. Jááwotsi ít guut’or jewurotsi de’er guut’osh kup’or. Guud’de’e íy íshe 

okon jewurots k’alo jááwmanitse eeg bwotok’o keewuwer. 

 

                     Dani K’aat’ – Keeza 

                          Keewa 

A. Daniruwots, dani mooke mas’afi moowotse guut’ets jááwotsi geede’er 

nababar bok’umo eeg bwotok’o k’aat’otse ít toohotssh keewuwer. 

  K’OT’OK- UUTSA 

                           5. ASH TAAWA 

 

Haníye dashi nbabíyan nababeftse shíno shíní t’iints aatanotssh aap’on aaniyo 

imer. 

Aata- 1. Ashi taawo eebí? 

2. Dats ikats ash taawo bí’ayal datsmanatsi ashats bdowetuw kic’o eebí? 

 

                                            NBABÍYA 

Ash na’a jamo dats jamatse shuweyat, shibat naaron kayeyat bbeyir. ‘Alemiyatse 

beyiru ash jamanuwere bobebeewo, bok’eyi mito, bo’eeni shiro, bokeewu noono, 

bo’aro, bonemo k’osh k’osha. Nodats Itop’iyotse 1999 duron taawotsok’on no’ash 

taawo 80 (shab) ‘mileniyoniye’  ash taawots fa’e btesh. Wotowa bááko 

taawanuwere andi worann ayide’e dabituwe. Han wot bjinfere andi duri doots 

naashan boosh bí’imts nayiron ash jamots bogúúrotse botooki noono, bonemo, 

botero, bonaaro koni bowotok’o kiitst bt’afawok’o kótdek’ fiinats jiitsiruno. 

Haniye dambi dúr taawumann Borots taawo jam Itop’iyok’on 52,637 btesh. 

Notaawan and ayide’e ayosh falituwe. Han wot bjínalor noborots taawo kos’a.  

 

Datsatse ash taawo ayide’e ayefe bí’amor ashí na’ats bodetu kic’otsi ayi weeron 

s’íílo falituwo. Hanotsi nos’iilor andí eenoke beyiru datsanatse beyiru ashots 

bobetuwoko, bok’eyetuwok’o, bomáátuwo, botahit taho, boshoodor bo’ats 

bokotetuw giz t’ut’o, bonaana’otsi dani moowo daníyir dan daniyo, bogoshetuw 

dats t’ut’o, datsatse bos’t beyiru aze gaalotsi wekin mítots k’ut’de’e t’afiyir 

báásho bo’oorit.  Ashi taawo bi’ayor meyet misho úshet aatso bt’afít. Han etoni 

ashots gosh goshosh maa agosh bo’etor mítotsi bok’eelet. Hanor jongo 

wonawoneyar bí’ere awusho bt’afit, aatso btahít, datso bbááshit, datso woruwo 

maand bwonet. Kic’aanots báár bowotefetse mítots noosh k’osh k’alo detsfno. 

Manotsuwere worak’at fiinosh, moowonat maa k’ac’ k’ac doozosh, (jooro, es’o, 

fengesho) wotituwe. Eshe, haniye dambí kic’anotsi boborááwok’o koto noon 

geyituwe.  

 

Dats ikatse ashí taaw ayo ik iknoto gondok’o s’iilo noon geyiratse. Dats wekin 

gúúr ikotse beyiru jír ik ashots taawo bmuk’íyal ashmanots botooki nayiro k’osh 

naari ayi ashotskok’o sheengsh kótidek’o falatsno. Boon girok kic’ iko bokeewor 

bokman k’ebet, shíshet kic’mansh biits imetu asho bot’utet. Bodatso, bogizo 

k’oshots boon dashan eed’r bonaatet, bobíík’et. “Jagalo Baagí alamo dupere” 

etewok’o jam asho naar kos’manotsi t’afiyosha bogeyit.  

 

Eshe wotowa bááko ash taaw ayo muk’o btooki nic’o ash na’ats doowetuwe. 

Hank’o bwottsotse dano danat nodaatsi keewots ayino. Na’o noshuwor no’ango 

s’iilde’e: - nok’eyi míto, nobebewo, nonemo, nodatsi eene-muk’o, nodatsi k’eyi 

higiyo eeg bwotok’o notaawo bí’ayalo bmuk’alo no’ats bodetuw kic’o shuwur 

shibar eto noon geyituwe. 

                 Dani K’aat’-Ika  

                 Nababar Dana 

                       Terwer-Ika (1) 

A. Haniye dashi aatanotsi dambí nbabiyan nababar “Ara” wekin “Koota ” 

err aaniwer. 

1. No’ash taaw ayiyosh nobeyi, nok’eyi míto s’iilo noon geyiratse. 

2. Jíri taawon ayits ashotsnat muk’ jíri taaw detsts ashots bonayiro talo kótiyo 

falituno. 

3. ‘Alemiyi’ dats jamanatse ashi taawo bi’ayor meyet misho úshet aatso 

bt’afít. 

4. Nodats Itop’iyotse 1999 duron taawotsok’on no’ash taawo 80 (shab) 

‘mileniyoniye’ ash taawots fa’e btesh. 

5. Andi duri doots naashan boosh bí’imts nayiron ash jamots bogúúrotse 

botooki noono, bonemo, botero, bonaaro koni bowotok’o kiitst 

bt’afawok’o kótdek’ fiinats jiitso falatsno. 

6.  ‘Alemiyatse beyiru ash jamanuwere bobebeewo, bok’eyi mito, bo’eeni 

shiro, bokeewu noono, bo’aro, bonemo ik naara. 

7. Andí worann noborots taawo nos’iilor ayidek’ aya. 

B. Nbabiyan sheengsh t’iiwintsde’e ít nababe okon haniye dashí aatanotssh 

kááw aaniyo imer. 

1. Nbabiyotse 1999 dúr taawumann Borots taawo jam Itop’iyok’on ambtse 

btesh? 

2. Tim keezotse jááwets bori jááwan“Jagalo Baagí alamo dupere”  etiruwan 

eeg etoshe bgeye? 

3. Dats ikatse ashi taawo bi’ayor ashi na’ats bodetuw gond kic’ots fa’ano. 

Manots eeg eegno? 

4. Haniye dambí nbabiyanitse gitl timo  beshiyosh bgeyets keewo eebí? 

5. Boon gíroko keewu bo’etor boon k’ebet ash deshawots aawotsne? 

6. Notaawo ayide’e ayar no’ats kic’o bdoorawok’o kóto nofali eek’alniya? 

C. Nbabiyi k’umok’on haniye dashí boshirots sererets aap’otssh ik naari 

biitso imer. 

1. Haniye dambon nbabiyotse guut’etsok’o, ash taaw ayo muk’o btooki nic’o 

ash na’ats doowetuwe etiru s’een matsi keewanitse bshirots sererets aap’a 

biitso eebi? 

2. Bodatso, bogizo k’oshots boon dashan eed’r bonaatet, bobíík’et. 

3. Ashots gosh goshosh maa agosh bo’etor mítotsi bok’eelet. Hanor jongo 

wonawoneyar bí’ere awusho bt’afit, aatso btahít, datso bbááshit, datso 

woruwo……………… 

4. Gúúranitse andí worann nos’iilor k’osh ashi naaroniyere ayidek’ kos’a, 

noetor eeg etoshe bgeye? 

5. Na’o noshuwor no’ango s’iilde’e: - nok’eyi míto, nobebewo, nonemo, 

nodatsi eene-muk’o, nodatsi k’eyi higiyo eeg bwotok’o notaawo bí’ayalo 

bmuk’alo no’ats bodetuw kic’o shuwur shibar eto noon geyituwe 

 

Dani K’aat’ – Gita Nooni Jawa 

                           Aap’ Aza (Aap’ shuyiya) 

Aap’o eto fideliyoys wekin k’áárots ikats waar (ko’eyat) guut’ek biits imetuw aap’a. 

Ariyosh:- Atsa, Misha, Aatsa, Tawa………….aretswotsna. Aap’otsi git weeron ayiyo 

falituwo. Manotsuwere:- 

�  Aap’otsi s’andiyonat aap’otsi shuyiyona. 

Eshe aap’otsi k’osh botooki biits detsts aap’otsatse noshuyiyor aap’manots shúúts 

wekin tip woto falituno. Han no’ayituwere aap’manitse beyiru fideliyotsi aani aani 

dabde’e guud’ni. Hanuwere biimiru wekin bkiitsiru keewo aap’otsi ayiyeyiruwok’oni. 

Atiyosh: -  Maara � maar maara 

                Máátsa � Mááts máátsa 

                S’ap’a �  s’ap s’ap’a 

                Gíra � gíra gíra 

 

                                 Terwer Ika 

A. Haniye dambi ariyank’o haniye dashí aap’anotsi bofideliyo biits biits 

guud’r k’osh aap’o azuwer.  

1. Kana 

2. Baaka  

3. Míta 

4. Shooka 

5. Bok’ola 

6. Bos’a 

7. Waaka 

8. Waaza 

9. Ama  

10. S’iira 

 

              Dani K’aat’ – Keeza 

                       Keewa 

Haniye dashi sererets jandan sheengsh s’íílr nogúúritsi Baben c’ik’otso beyiru 

ashanotsitse aawu taawo bbogok’o, aawu bmuk’ok’o, aawu dagots bwotok’o ít 

toohotsn ikn wotde’e shiyewer.maniye okon eegosh mank’o bwottsok’o k’aat’otse ít 

daníyiruwosh t’iintsuwer. 

                                           Ar-2  

Naana’ots, haniye dambí grafiyanatse ít bek’íru keewotsi guud’e ít daníyiruwosh 

t’iintsuwer. Ítsh galerawoko bbeyal biin aatuwer. 

 

Haniye dambí grafiyan ít fine okon k’aat’itsi naana’otsi bonaton, bos’oot’on grafiyon 

sererde’e kiitsuwer. 

 

Geyerawo ash taawo ayo ashats bdoowetuw kic’o wekin nic’atse ítnihir nihiro 

korde’e mooshewer.  

k’osh k’osh ash taaw kítsit wekin keewituw guut’ets guut’otsi nababr íttooki k’umo 

ko’ide’e guud’de’e waar k’aat’otse íttoohotssh nababor. 

 

                              Dani K’aat’ Awuda 

                                     Guut’a 

A. Haniye dashi guut’ets s’eenmatsi keewanotsitse wotts keewonat eeg jangon   

    bwottsok’o galde’e guud’er. 

1. Andi worann woruwo beyiru boronat aak’otsn na’o taashr shuwetu dúri doots 

ato de’atsone ett na’o bo’angalo shuwut bo’ere naana’o shuweyat boméétuwo, 

bo’úshetuwo t’út’t bokic’ír. 

2. Aldo oots bodo amt maa balo bk’ut’fere shakurtso btufo k’út’bk’rere and 

bk’eyir. 

3. Awuntsets bfaaro masho bk’aye biitse s’us’o gedt bin shaas’dek’ shoodosh bin 

bi’im. 

4. Kólets dani moowok jam aawo amo bk’aztsotse k’aat’otse shúúts s’eegiruwo 

bin bgiishere galo mand bi’amir. 

B. Dani s’een matsi keewanotsi “Ar”  bowotonat “btooki k’um imek”    

     bowotok’o galde’e bokiitsuwer.  

1. Andi dats kéwiru naashan datsatsi ash jamo shunfe. 

2. Aatso ‘Abawi” te’úde’e ishewor nodats Itop’iyan káári eenetuwa taash bí’ar. 

3. Andí naashan ash jamo btooki noonon dano bodanetuwok’o, btooki nemo   

    bo’eenshituwok’osh alo imre. Hanuwere noo and fiinats nojiitsiruwani. 

4. Notookon notooko, nodatso eenshosh ango kup’ar fiin fiino, dan dano noon   

    geyituwe. 

5. Nodatsanatse jooshonat k’aawon botooki woro detsfno. 

6. Handiri ministiriy fado noo naana’a jomots beshituno. 

7. Itop’iy datsatse fiino fiinar gaalo faletuno. 

8. Tíkok’owona, jamon ashí datsats góósh amo geyiratse taash bí’ar. 

9. Konuwor bwotal muk’o eeno mangiyo geyituwe. 

Daniruwots  han itdane okon k’oshotsi hank’o guud’de’e kitsr itguut’or itn giroko 

bbeyal itn daniyiruwo aatr, ango kup’ayir shinomandish sheengsh itdanetuwok’o 

káátsde’e guud’er. 

K’OT’OK –SHRTA  

6. WORUWA 

Haníye dashi nbabíyan nababeftse shíno shíní t’iints aatanotssh aap’on aaniyo 

imer. 

Aata- 1. Woruwi datso eebí? 

            2. Dats iko woruwo mand bwonawonetuwok’o woshit keewots eeg eegno? 

             3. Woruwi datson keshf mááyi naarots eegno? 

 

                                                     NBABIYA 

Nodats Itop’iyotse awud jongí woti gúúrots fa’ano. Manotsuwere K’ees’ona, gayonat, 

ák’onat woruwona. Woruwo nogúúrotse bdaatsiyiru bewokots Baaben c’ik’otse Ayi 

gaalin, C’ilank’on, Bakujn, Báárudon, teso bokna, Malkanna Baniyona Dobn bowotor 

Wotowa báko, hanots báári bowoteftse Gubí c’ik’atse Mankush kito woruwi dats 

bwoto daneka. 

 

Woruwi datsanatse keshf mááyi naarots ayino. Manotsitse muk’ots; ta’o, bok’olo, 

boobo, kifo, alfuriyo, t’ud’onat jangona. Bewokanoke beyiru ashots mááyanotsi 

boworon goyir mishosh, tahosh,woshr bobewo eensho falituno. Han báár bwoteftse 

woruwi datsan giz meec’osh ayidek’ sheeng bewoka. Hank’o datsanatse beyar shíbef 

gizi naarots eyishona, minzonat, kamblona. Hanmo wotosh bfalit gizots bo’úshet 

aatsonat bomeet moc’o bbeyala. Datsan hansh wot bjinfere k’aawu ayidek’ 

bk’ees’tsatse tuwutson ash na’a jamo biwok bewosh ayi bokic’efo.  

 

Dats iko woruw datso bwotiru bí’azetsok’on báár bwoteftse ash na’o bfiiniru fiin 

jangon wotiruwo maand bwoneyir. Hanuwere eeg jangneya no’etal; mítotsi weeralo 

maa agosh, gosh goshosh k’eelr bshááto tokk’azon, miz jinetuwoko aalere ikok jinon,  

bodots tawu gedon, (tawu mis’on), aats bewoke míto k’ut’de’e t’afiyon dats iko 

woruwo maand woneyar bi’ere ash wotere gizo datsmanatse bewo bomawit. Han báár 

bwoteftse dats baza sheengsh ayirdek’o k’azeyal datso t’oro  wotar mááy kisho 

bk’azet. Han jangan ash na’o jamo bmeetuwe maawur k’aak’ar, shashuwar kic’ats 

bodíhit.  

 

Eshe, haniye dambon guut’etsanots bewok iko woruwo maand bwonetuwok’o k’aliru 

keewo nodane okon mít iko nok’ut’or bshááto tohor shawo dí’on bmasherawok’o 

koto, aatsi t’úúp’oke míto k’ut’k’ayir, gemots weeralo tawo gedk’ayr, Maa gizots 

bojinetuwok’o galide’e oorir nomaa ashotssh wotere galitsi ash jamo daniyo noon 

geyituwe. 

 

                                               

                       Dani K’aat’-Ika  

                            Nababar Dana 

                      Terwer-Ika (1) 

A. Haniye dashi aatanotssh dambi nbabiyan nababar aap’on aaniyo imer. 

1. Nbabiya ítnababtsok’o, woruwi datsatse shíbef gízi naarots eeg eegno? 

2. Dats iko woruwo maand bwonawonerawok’o koto nofali aak’alde’eniya? 

3. Aatso datsatse kashon nobetuwok’o woshit een keewa. Eshe, datso woruwo 

mand bwonewor aatsonu tahosh falituwe. Wotowa bááko aak’aliniya aatsman 

btahawok’o koto wokin k’alo nofali? 

4. Woruwi datsats goshef mááyi naarots eeg eegno? Ik ikon guud’er. 

5. Nodatsatse ambts joogí wotwots fa’ano? Boonowere guud’er. 

6. Dambí guut’ets timanitse keezl timo beshiyosh bgeyets k’umo wokin keewo 

eebí? 

7. Nogúúrotse Baaben k’orotse woruyi datsats aawotsne? 

8. Keezl k’aat’otse guut’tso ‘sháát shaka’…………………..bí’etor eeg etoshe 

bgeye? 

9. Gubí c’ik’otse daatseyiru woruyi bewok kito kone? 

10. Nbabiyansh gúúp wotts timo aawune? 

B. Haniye dashi aatanotssh nbabiyo sheengsh nababar kááw aaniyo 

faac’de’e aaniwer. 

1. Keezl timotse guut’tso ‘dats báza bí’etor eeg ete? 

A. Datsi shíc’a                                        C.  goofa               

B. Gosh goshosh woteraw datsa               D. Mit kishaw datsa 

2. Datsatse shawo dí’on masheyar bí’amawok’o kotet keewo eebi? 

A. Mit k’eelde’e t’afiya 

B. Buushots wokin bodi diinots taw geda 

C. K’ut’ets mít shááto k’osh mít koka 

D. Maa gizwotsi jam datsats de’esha’ar jina 

3. Nbabiyotse koteraw datso ‘t’oro’  bwotit bí’etor eeg etoshe bgeye? 

A. Báza  

B. Bokna 

C. daawa 

D. Tirka 

4. Haniye dashi guut’ets s’een matsi keewanotsitse ar wottso aawune?  

A. Woruwi datso kashets keewu jamosh bewosh woteratse. 

B. Ún maa giz jamots woruyi datsatse shibo falituno. 

C. Jam meyef mááyi naaro woruwi datsatse kesho falituwe. 

D. Kifo woruwon keshf mááyi naarotsitse ikoni 

E. Jamo aaniyo woto falituwe. 

5. Woruwi datsanatse keshf mááyi naaro haniye dashtsanotsitse aawune? 

A. Gaasha                        B. Kifa                  C. Ta’a              

D. “A” ye okon jamo aaniy a 

                   6. Haniye dashi s’een matsi keewanotsitse nodatso worumaand   

                       wonawonituw keewo aawune? 

A. K’ut’ets mít sháát toka 

B. Maa gizots jinet beewoko bi’aali galede’e beeza. 

C. S’kéér kis’alo mito k’ut’a                D. “C” ye okon jamo aaniya 

Dani K’aat’ – Gita  

Nooni Jawa 

Haniye shin s’een matsi keew iko bi’agets keewots eeg eeg bowotok’o sheengsh danrt 

btesh. Manatse tuwur haniye dashon t’iints s’een matsi keewanotsitse doonzonat 

bí’yats fiinets keewotsi biitse kishwer. 

                      Terwer 1 

A. S’een matsi keewanotsitse doonzonat biyats fiinetson wokin s’een matsi 

keewuman guup’o kitsuwer. 

1. Moc’ir duuba bs’eyir. 

2. Gutsi fado dihitn bí’eepir. 

3. Minzots sitsatse moc’a bomeyir. 

4. Bí yaats dani moowo wetuwe. 

5. Gizets foko booritse aatsa bwaakir. 

6. Gawiyets btoohu Daatsetssh ambaaro gushira. 

7. Gonets bini’i kawetssh dimb keewo gawiyo amra. 

8. Na’o meyitse tusho mááre. 

9. Kubí bmáátsush bbet joora bgáshír. 

10.  K’aho aatsots beefe. 

B. Haniye dashi boshirotse sarets aatanotssh t’iints faac’otsitse ik naari biits 

detsts imer. 

1. Gutsi bodots amt Éésho u’d’osh d’aha. 

2. Na’o k’aa’totse bín daniyíruwoni bk’ebír.  

3. Shaanir ooshotse mááya kishon bu’utsir . 

4. Azo gosh goshi k’ac’otsi bk’aniyir.  

5. Wosh waats na’o maa fengeshatsna bmootir.  

6. Guur aawu keshfe bwaare goyi maat’o  bbe’eyir. 

C. Haniye dashi “A” shírotse guut’ets aap’anotsh “B” shíritsi k’osh 

biitsotsnton jagiwer. 

            “A ”                                                                      “B”  

1. Wos’a                                                             A. Nas’a 

2. Ák’a                                                              B. Eed’a 

3. Aak’a                                                            C. Nefa 

4. Kup’a                                                            D. K’ees’a 

5. Daawa                                                           E. Juwana 

                

                                        Dani K’aat’ Keeza 

                                            Guut’a 

Gutsi etets ash iko Ayigalí etef barahotsa bbeefo. Ashan gosh goshatse ayidek’ 

wodma. Ayi eyisho, minzo mereero, daazo, baako detsfe. Gali ashots bokic’or 

bkic’man gizo gushiyir bbíítsfo. Ashan goshosh míto bodotse bk’eelor bk’út’ts míti 

shegro k’osh míto btokfo. Míto k’ut’de’e t’afiyeyal datso woruwo mand 

wonawoneyal ash na’ats k’aak’o, shoodo, t’ut’u, tuguro bdantsotse bgalitse beyiru 

ashotsi bí’ízfo. Ashotsuwere bí’ízman dek’t gashosh mítotsi bok’eelor bíkmankok’o 

bok’ut’ts mít shaato k’osho botokfo. Hanuwere shinomandish na’I na’osh datso 

bokneraniyere, jongo wonawoneraniyer  beewo bfalit. Eshe, naana’ots ítgalotse 

hank’owo asho fa’a? 

1. Daniruwots, haniye dambi guut’etsank’o ítgaloke jongi wonawonewon dowiru 

gond keewotsi guud’de’e waar k’aat’otse íttoohotssh t’iintswer. Han itguut’or 

k’op’i jifuwotsi de’er guut’o ítn geyituwe. 

2. Daniruwots, ik datsi kaarti t’iintso de’er woruwi beewokots aawotsi 

bowotok’o ítn daniyiruwosh kiitsuwer. 

3.  Guut’dde’ek’ ísherawo guut’e keewotsi (timotsi) guud’de’e íshuwer. 

4. Ítk’eebíru, ítshíshiru keewotsitse datsi iko woruwo mand bwonawonetuwok’o 

woshiti keewotsi guud’de’e k’aat’ots de’e waar nababor. 

 

Dani K’aat’ Awunda: - Noonon Keewa 

Daniruwots, ítgaloke daatseyiruw mít naarotsi ít ind- nihotsi aatde’e waar 

k’aat’otse ítn daniyiruwosh aap’on keewuwer. 

K’OT’OK –SHAWATA 

7. NAANA’Í ANGATS KAASHA 

Haniye dashi nbabiyanitse nababeftse shino aap’on aatanotssh aaniyo 

imer 

Aata 

           1. Naana’i angats kaasho eebi? 

           2. Naana’i angats kaasheyal bo’ats bodetuw nic’o eeb? 

Naana’ots ik maa ash taawotsitse ikotsi. Naana’ots shuweyar fiin fiinosh bobodor ayi 

naari fiinotsi bo’ind nihotssh fiinituno. Fiinanotsuwere taw aat’íyii mit mec’o, aats 

kíto, maa giz jino wekin kep’o (eyisho, mereero, minzo, daazo), maa kóto, máyi 

shos’o, gosh goshonat .....aretswotsn k’osh k’osh fiinotsn aayiyo falituno. Naana’ots 

jam fiinanotsi fiinar bomaa ashotsi angon dabo bofali, bonaton eenr angi fiin fiino 

bofalora. Naana’ots fiin fiinosh boboraw wekin bo’angal fiino bofiiniyal bo’ron dats 

t’orotsi gaashok’o gejaar, atso c’íc’ar kataniye bo’oorit.  

 

Nobeyiru datsi jiik’atse naana’í angats ayidek’ kaashiru ‘Afrik’ datswots fa’ano. 

Manotsitse muk’ots Burkinafaso, Malini, Nayjeriyon ayi naana’ots awunts ísht, 

bodana ashi meyits kindt angí fiino fiinat, Fabrikots kindt bo’angí falawu fiinotsi 

fiinat beyiru ayi naana’ots fa’ano.  Boyitsnowere mááts naana’ots bogfno. Mááts 

naana’otsuwere mááts amo boboraniyere, bodananiye, aak’o botooko 

bok’eezituwok’o dananiye máátso amt na’o shuwut botookish wotere bona’osh 

bomáánzit misho, botakit taho t’út’t  weeratse k’eyet jint bojawurir.  Kic’an k’osh 

datsats báár bwoteftse nodats Itop’iyanitse nobek’íru keewa.  Domi gúúrotse andi 

worann domwots na’o bo’ango s’iildek’ boshuwurawo ayidek’ shuwut meyet misho, 

beyet bewoko bkaakere ayi ashots nogúúrots goosht waat goshí datso, beyet datso 

noosh bot’ebiyir. Hanuwere ashi na’o bí’atsatsewo datsatse kaareyar bk’irt, bt’afit. 

Han báár bwoteftse k’osh datsmanatsi naana’i k’ac’nots bodatsatse goshi datso 

bboknere bofiinitu fiino t’ut’t ash datsats amt bomeetuwo, bo’úshetuwo t’ut’t goyir 

moowosh, taho ett bojoorir . Wotowa bako han wot bjinfere noborotsoke hank’o 

kic’an besh beshat fa’e. Joots noborots nemotse teshtso mááts naana’ots mááts amosh 

boboraniye, boshunaniye mááts daamiyo, dek’íyo, bofiinit fiinotsi bo’ango s’iilde’e 

fiinik’azo, dani moowok damiyi k’azo, naana’otssh muk’ alo imk’azo, noono 

bokeewor teziyo, dashan k’ofo fiinosh bogeyets keewo fiin baziyo beeyeka btesh. 

Andor bwotal nobori datsanatse ik ik naana’ots ind niho t’ut’t eenetuwe ett ash meyits 

kindt angi fiino fiinat k’eyiru naana’otsatse betseyiru nic’o ayidek’ aya. Borí jewuron 

“Niho geri besha naaye keshre, gaasho geri besho k’ere keshre”  etewok’o hank’o 

fiinanatse nibndek’o noon geyituwe. 

 

Naana’i angats kaasheyiru weerots haniye dambtsanotsnat k’oshots bewosh falituno. 

Wotowa baako k’c’an ooriyo wekin baziyo nofalit k’atsor fiin boshunts fiino 

bofiinituwok’o alo imr, boshunawu fiino imk’ayir, bo’angi falaw fiino bofiinituwok’o 

geyek’ayir, dani moowosh bobodor daní moowo damiyir bodanetuwok’o woshr 

botooko wotere bomaa ashosh, bodatsosh bobodetuwok’o woshr ind nihotsoke kótet 

een keewa. Na’a iko sheengon ayirdek’ ít’idek’ eenshek bwotal dano bdanor 

wodmituwe, keeweyiru keewo kéton danetuwe, shinomad bnaashal sheengsh bdatso 

k’eeza falituwe. Eshe, hank’o bwottsotse jam nobor ash jamo wotere noowere na’o 

noshuwor no’angok’o s’íílde’e shuwo, noshuts na’o sheengsh ít’ide’e eensho noon 

geyituwe. 

 

                                                 Dani K’aat’-Ika  

                                                      Nababar Dana 

                                            Terwer-Ika (1) 

A. Haniye dashi aatanotssh dambi nbabiyan nababar aaniyo ítdabtarats 

guud’er 

1. Shuwe naana’ots bo’ind-nihotssh bodabit fiin naarots eeg eegno? 

2. Andi worann na’o bo’ango s’iildek’ boshuwurawo ayidek’ shuwut meyet   

     misho, beyet bewoko bkakere ayi ashots nogúúrots goosht waat goshí    

     datso, beyet datso noosh t’ut’iru ashots kone? 

3. Nobor ash jamo wotere noowere na’o noshuwor no’angok’o s’íílde’e shuwo   

     eebí noosh bk’ali? 

4. Haniye dambi nbabiyanitse ‘Afrik’ datsotsitse naana’i kaashats ayidek’   



Bori Nooni Mas’afa Daniruwotska                                                                           Shmtl K’aat’ika 

 

Borna K’ 8 Daniruwotska 
                                                   - 53 - 

 

    kaashiru datsots konotsne? Boshúútso keewuwer. 

          5. Nbabiyan guut’tso naana’ots fiin fiinosh boboraw wekin bo’angal fiino   

               Bofiiniyal boa’ron dats bad’ac’atsi gaashok’o gejaar, atson c’íc’ar kataniye   

                bo’oorit bí’etor eeg  etoshe bgeye? 

6. Nbabiyotse etosh geyetsok’on, joots nobori nemotse mááts naana’otsats  

    bodfe nic’o wekin kic’o eebí? 

7.   Nbabiyotse borí jewur “Gaasho gergedo máázire k’ero, niho gergedo   

     guutso  nahire” bi’etor eeg k’um beshiyoshe bgeye?  

B. Haniye dashi boshirots sererets aap’anotssh s’een matsi keew   

     k’umok’o ik naari Biits wotituwo t’iints faac’ anotsitse faac’de’e   

     aaniwer.  

1. Kundar bí’ind nihots keewo k’ewatse ett gaalosh aatse bak’etso fulali dats   

   amt bfiinitu fiino bi’aalere uuts nato jawurt tesht bdatso Babeni aanat bwa.   

    Eshe, bishirotse sererets aap’ansh wotitu biitso aawune? 

         A. Gaalat                  B. Jak’únat              C. daatst                 D. meec’t 

2. Shakur natsi dats t’orats bgooshts gaasho datso meetso bt’ut’tsosh   

    sheengsh eenaniye gejat sheengsh geyetsok’o mááyo ímaniye bí’oor. Eshe,    

    ‘gejat’ bi’etor eeg etosh bgeye? 

           A. Genzt                B. s’aadt              C. eenaniye             D. Eent 

3. Bagawi etets ash iko dangur ábí guruwatse bbeefo. Andi worann ashan   

    ayidek enashuwtsat bí’ere k’osh gúúron waats goshi dats geyets ashasho   

    bdatso naat bode’e bnaana’ots bogoshetuw datso t’út’t aawi fiino fiinat    

    botooko bok’eezir. Bishirots aap’ansh ik naari biits wotituwo aawune? 

       A. Daatst            B. oot’o orsht                 C. alat                 D. wort 

4. Nobori nemotse joots shin mááts naana’ots dani moowo bo’amish geyeraka   

  btesh.Manatse tuwutson ayi mááts naana’ots bogeyets ayi eeni shírats   

   boraniye kaakat bo’oor. S’een matsi k’uman bshirots sererets aap’an   

   biitso eebi? 

          A. Bodt              B. Búrkt             C. dant                     D. wort 

5. Guutsi git mááts naana’otsnat keez nugush naana’otsn detsfe. Ashan   

   bnaana’anotsi íza tí’ízir sheet’a tsheet’iri ett dani moowo, gawiyo   

   bo’amawok’o ett tíziyit  ááwo  shu’aniye bo’oorituwk’o bwosh. Eshe, s’een   

    matsi keewan k’umok’on ‘tiziyit’  bí’etor  eeg etoshe bgeye? 

                                A. dofiya                        B. Ayirdek’t               

                                C. Ít’iyidek’t                    D. kaashidek’t 

6. K’enya Azmac orka Gayi etets asho, joots bagu dúror bori datsan jaman 

alat ash jamo bísh gizo, awuntso bo’eereriuwo woshit teshre btesh. Eshe,   

  dats ala etewor s’een matsi keewa  k’umok’on bbiitso eebí? 

            A. kémt               B. k’eeza               C. keweyat              D. Maawut 

7. Haniye dambi nbabiyanitse Borí jewuron “Niho geri besha naaye keshre, 

gaasho geri besho k’ere keshre”  etewok’o hank’o fiinanatse notooko 

nibndek’a noon geyituwe. S’een matsi keewanitse ‘taashat’ etiruwan biitso 

eebi? 

   A. Notooki beshide’e ima                         B. Notookosh k’awunts im k’aza 

    C. Notook kóta                                        D. No’ashosh ik k’awunts im k’aza 

                     Terwer Gita  

A. Haniye dashi “A” shíritsi aap’anotsi “B” shírits biitson gonkeraw   

   aap’otsnton  jagiwere. 

             “A”                                                                 “B” 

           1. Kos’a                                                         A. Woruwa 

          2. Jiik’a                                                           B. Kaama 

          3. Kaaka                                                         C. Gaala 

         4. T’út’a                                                           D.  Fana 

         5. Ank’a                                                           E. Maac’a 

         6. Gaya                                                             F. Aya 

         7. Gahaari                                                        G. Muhuri 

B. Aatanotssh ik naari biitso imer. 

1. Jeera 

2. Koona 

3. Ana 

4. Daawa 

5. Gána 

6. Baga 

7. Gaatsa 

Dani K’aat’ – Gita  

Nooni Jawa 

                      Aap’i But’otsnat S’een matsi keewotsna. 

Haniye shíni k’osh k’ot’otse aap’i but’ots eeg bowotoko sheengsh danno btesh. 

Wotowa bako andor haniye shíni beshtsman gawiyosh: 

A. Aap’i but’otsi  eto aa’p’i kayi wotat bo’aal bowor geyets biits im falaw aap’i 

kayino. Aap’anots k’osh nooni naarotse aap’i shínatse, shutsatse woo (daatseyiruno) 

falituno. Aap’manowere k’osh keewey k’atsomand bowonit. Han wot bjinfere bori 

noonotse aap’i but’uwots bowaafo aap’i s’uwatsa wáár aap’man ayiyosh,  keewu ikí 

bí’am kaato bokitsfo bokeewit. Shin aap’man shúúts wekin tipo woto falituwe.  

 

Ariyosh: Giza � Gizwotsi (___wotsi etiru aap’i kayan shúútsan ayiyosh wááka báko   

                             btooki biitso  detskali) 

              Asha �  Ashotsi wekin ashwotsi(___wotsi etiru aap’i kayan shúútsan   

                               ayiyosh wááka báko btooki biitso  detskali) 

               Mááts na’u bodomanda mít mec’o amra. (______mand etiru aap’i kayan   

               na’u  bi’am kaato kitsosh wááki báko k’osh biitso deshatsa.) 

 

                             Terwera –Ika 

I. Haniye dashi timan nababar bíítse aap’i but’otsi galde’e kishuwer. 

 

Koletsi etets na’a iku mati etets galotse bfa’o. na’an jam aawo bi’ind keewo ( izo) 

shiyaki. Guur taawo, kooc’ taawo bi’ind “fokots amr aats kirde’e woowe” bi’etor bi 

tuwur kítomaand amrni dani moowoke btoohotsnton kaasho bi’ayifo.  Minz jino ame 

etewor tok’o t’úp’íyir bkaashfere minzwots ash mááyots kindr mááyo máábok’refo. Ik 

aaw bi’ind Gawiyets bee beeyat k’úmdek’at “ eege tini’e nee hank’o k’aliruwo eeg 

sheed’an gonde” etat bi’aatre bini’i dek’at “ eegor aaliye tinib k’úniru keewo 

ttoohotssh bo’ind nihots bok’aliruwok’o taash ít k’alo ítk’ayine”  bi’et. Ere indu 

dek’at haniye okon ngeyets keew jamotsi neesh k’alituwe bi’et. Ett maneyat bo’ish. 

II. Haniye dashi aap’anotsats aap’i but’otsi bos’úwats  dabde’e biits detsts s’een   

    matsi  Keewo fiinor. 

1. Aak’a 

 2. Maanza 

3. Kafa 

4. Joora 

5. kobiyon 

 6. Minza 

7. Asha 

 8. Daaza 

  9. mereera 

  10. naana’a 

 

B. S’een matsi keewa Guut’a 

S’een matsi keewa eto aap’ots ikats ko’eyar guut’eyar geyets keewo beshiy falitu ik 

keewa. S’een matsi keewanowere keewu iko bwotts woratse tuwur keezoko kayiyo 

falituwe. Han no’etor;  

�  Andi wotiru s’een matsi keewa 

Ariyosh: - Maazi t’alaco indu ezoni búshir. 

�  Haniye shíni beshk s’een matsi keewa 

Ariyosh: - Oots, Bogar Éésho úd’re. 

�  Shinomandish wotituw s’een matsi keewo 

Ariyosh: - Yaats, taa dani moowo ametuwe. 

 

                                                     Terwer Ika 

A. Haniye dashi s’een matsi keewanotsi bowotts woratse tuwur andika,   

    shinomaandika wekin beshka err aaniwer. 

1. Guri íbosh weeri kaata bkiitsir. 

2. Oots, keniyonat máátsun gawiyo amfets weeri indatse dawunzo bek’t t’óólat tufo   

    botish. 

3. Bodi mis’otse woyiru s’úwo jongo noosh kimshre. 

4. Taritsi fiino yaatsa bs’úwit. 

5. Bakannat jebkatsn yaatsa arawi datso bo’amet. 

6. Kawets k’ewoke bbefere motobilo biin k’azk’rat bí’am. 

7. And, Gemets k’aat’otse naana’ots bdaníyir. 

8. Gaahsets btook s’iiro buc’on bfilir. 

9. Azo bí’et, “yaats dani moowo waaratse etre.” 

10. Keez aawoniye shin, bagaw kuri s’een eyisho bado daamt waangosh máázk’rat   

      bwa. 

 

Daniru naana’ots, han danat fiinat ít bek’e okon ít took tookon k’osh s’een matsi 

keewotsi guud’de’er eeg wori s’een matsi keewu naar bowoto galde’e kiitsiwur. 

Maniye okon ít shééloko bbeyal ít daníyiruwo aatde’er k’aatsde’e bí’imetuw 

woshuwer.  

 

                                 Dani K’aat’ Keeza 

                                          Guut’a 

                                          Aznatnat Boletsna 

Aznatnat Boletsn Baben k’orotse daatseyiru Ayigali galotse beyiru máátse kenihino. 

Ashanotsuwere keez mááts na’onat uuts nugush naana’otsn detsfno. Ashanots k’eyi 

míto gosh gosha. Han wot bjinfere boowe ayidek’ gík’etskno.  Aznat jam aawo s’ker 

gawiyi sha’a, arak’iy meyits sha’ar arak’iy k’ul kórfets sik’ani úsh báko taro amr gosh 

gosho shunaka, Btoohots bomeec’iru gizo, bogoshiru mááyi kis’o deshaka.  

Boletsuwere ayidek’ wihi. Mít kema, shal woza báko bkenihish eebi nok’alir, eebi 

nofiiniri eto danaki. Giyoke btoohots bofiiniru fiino s’iilaki. Hanatse tuwutson 

bonaana’ots boméétuwo, botahit taho deshakno. Naana’a jamots ashi meyetsi kindt 

máázo, eyish, miinzo, daazo jint bo’angi faltsono bo’angí falawono fiinat botahir, 

bomeyir. Ere ikots jongi aawots bonaayi eeno, Dilaw “aak’o beye hank’o fiinar gondo 

be’er tbeyeti” ett nibo k’únbowuts. Oor beyiru bi’eshuwotsnat bmishotsn eept ayidek’ 

shíyanat bomis’ír.  Manno bo’ind dekat “tnaana’otso shiyank’are nib tt’út’oniye 

hambets tnaana’o ash meyits sha’at datsuwako bo’ango bkishiri íík’o fa’e” etat boon 

bi’izir. Naana’ots, hank’owo ashots ít galotse fa’ano? 

 



Bori Nooni Mas’afa Daniruwotska                                                                           Shmtl K’aat’ika 

 

Borna K’ 8 Daniruwotska 
                                                   - 59 - 

 

Dambí guut’ets guut’an nababar aatanotssh k’awunon aaniyo imer. 

1. Haniye dambí guut’anitse bonaayi iko nibo bk’ún eeg jangatse tuwuts keewona? 

2. Ít ind-nihots hank’o bowotal eebí ítkali? Úd’e ít úd’itimo, boosh fiinde’e waarniya   

    ít máázitimo? Aak’owe ítk’ali? 

3. Nbabiyanitse keewets naana’ots nihi eebi bk’alfo? úremo wihe? 

 

Daniruwots, guut’etsan nababar k’osh ítgalotse naana’i angats kaasheyiru gond 

keewotsi guud’de’e waa k’aat’otse ít daníyiruwosh aap’on t’iintsuwer. Ít t’iintsor 

biwere sheengsh k’ewude’e itshééloko bbeyal káátsde’e ima. 

 

Daniruwots, mas’afi moowots amr naana’i angats kaashetuwok’o woshiru jangotsi 

gede’e guud’de’e k’aat’ots de’ewaar ít toohots shinatse nababor. 

 

Eeg eeg fiinotsi fiinat ít ind nihots moowoke it aayiyiruwok’o k’awitsde’e guud’de’e 

waar k’aat’otse ít toohotsnat ít daníyiruwosh keher nababor. 

 

Dani K’aat’ Awunda 

 Noonon Keewa 

Daniruwots, ítgalotse naana’i angatse weeralo aak’o kaasheyiruwok’o ít bek’iru 

keewo, ít shíshiruwo, guut’e keewotsatse nababat ítdaatsts keewo keewanotsuwere 

bo’ats bobetsiru nic’o ggeede’e waar k’aat’otse ít toohotsnat ít daníyiruwosh aap’on 

t’iintsuwer. 

 

Haniye dambí Aznatnat Boletsna etiru guut’ets timanitse naana’ots eeg eeg fiino 

bofiiniruwok’o nababar aap’o k’aat’otse it toohotssh keewuwer. Aap’on ít 

t’iintsmanor ítn daníyiruwok’o ítn shoyar s’íílo geyituwe. 

             K’OT’OK- SHMTA 

                8. MÁÁTSWOTSI  BÉTSA  

 

Haníye dashi nbabíyan nababeftse shíno shíní t’iints aatanotssh aap’on aaniyo 

imer. 

Aata: -1. Máátsotsi aak’alde’eniya bétso nofali? 

              2. Meyitse máátsots fiinef fiinots eeg eegno? 

              3.  Andí worann máátsots nugushotsnton taalno? 

 

                                  NBABIYA 

Máátsots ash na’o datsanatse shuwut shíbiyit beyiru dítsdek’ eensht k’osh eení shírats 

betsiru ashno. Joots máátswotsi nodatsanatse nugushoniye dashok’wa s’íílefo btesh. 

Máátsu dani moowo amr dano bdanish geyeraka. Ayi worosh nobek’ts keewo 

máátswots meyitse mish katsiyon, taha mashon, na’a dítsonat na’o s’ayinon kóton, 

minz shaabon, taro sha’ar shos’ shos’o, tari mish daamon, aats kuron di’i di’on fiinat  

maa bááro k’eezt úr keshit datsi shááno jebo keyaniye oork ashno btesh.  

 

Nugushots máátsotskank’o ayi fiinotsi fiinat beyiru ashno. Fiinmanotsuwere gosh 

gosho, maa ago, minz kás’ ago, meets shúko, eyishi kur ago wekin doozo, baak 

shúko, mayi bútso, meyitsi ash jamo alat k’eeziru ashno. Wotowa báko nugushots 

boshuntso fiino, boshuntsok amr jino k’ewo falituno.  Han wotef bjinfere andi dúri 

naashan máátsonat nugushon taalit jam fiinotsi máátska nugushíka eteraw taalo 

shááto shaateyar nofiinituwok’o alo imre. Ik dats k’eeziru ash iko b’oot’or 

bbeyokman máátsots sháátir, k’osh meyitsi fiinotsn ikn tohaar fiinar etoni shuwe 

na’otsi ikats ditso, taho shirar tohar maasho, buutso tohaar katsiyo, mangewon, dan 

danr fiinotsi gac’k’ayir ayeyar fiino noon geyituwe.  

 

Joots ashots bojewurts jewuro “Máátsu gáád’a báko jebo keyaki, máátsu maa baaki” 

máátsu datso bjishiyal shíro bs’aháwok’o woshdek’ s’iilt, dan dano biish geyiratse ete 

btesh. Han jaman dár bwotok’o danr oorir máátsu koni etets ashok’o danr, dano 

daatsr, nugushok’o naashar, jebo jiishir dats k’eezr eto bfalituwok’o dano noon 

geyituwe. Han báár bwoteftse k’osh máátsotsi  shuuts ooriyet keewo “ máátsu aloyi 

etere ik búrsho k’eho shookra”  etuno. Hanuwere nobori nemotse máátsotssh 

nodetsts k’umo dash bwotituwok’o wekin k’awutso bt’ut’etuwok’o woshiru een 

keewa.  Man etonmo máátsu bjiishal oot’ deshaw wekin k’awunts deshaw keewo 

bkeewituwok’oni. Eshe, andi worann máátsuwots beyiru shíronat joots boteshts shíro 

sheengsh s’iilr boon kup’iyi dani moowo damir daniyir, naashi moowon wotere 

meyitse bofiini bano imo nojametsi s’iilit een keewa.  

 

Kónuwor bwotiyali ash jamo jébi shínatse taal bwotok’o noon dano geyituwe.  Han 

bwottsotse máátsotssh imets fiino nugushok’o fiino falatsne err boon dashíyir 

nugushots botooko dambíyo geyiratse.  Máátsuwotsuwere nugushoniye bok’osh 

k’osho s’oot’  bááron bwoto, kóni etets ash jamonton jam fiino fiin bofalituwok’o, 

bo’ind nihotsi, bogali ashotsi, naana’a k’ac’notsi, enashwotsi, jawetswotsi daniyo 

bowoke kótet keewa.  Ind nihotsuwere boshuwiru naana’a jamwotsi han máátsi hán 

nugusha err ik  dambiyir iko dashiyir  s’íílo geyiratse. Nugush naana’otsuwere 

máátso nomishi, no’indi err sheengon s’íílr detso boon getituwe.  Eshe, máátsalo 

moowo ageraka, nugushalo beewo falerawotse taalo bewo geyituwe. Iko beewo 

ikosh baats bwottsotse máátse nugusho manon matson bewo noon geyituwe.   

 

                                                 Dani K’aat’-Ika  

                                                      Nababar Dana 

                                      Terwer-Ika (1) 

A. Haniye dashi aatanotssh dambi nbabiyan nababar aaniyo ítdabtarats 

guud’er ítn daníyiruwosh kiitsuwer. 

1. Guut’ts nbabiyotse keewosh bgeyetsok’o kónuwor bwotiyal ash jamo jeba    

    shínatse taal bí’etot eeg etoshe bgeye?  

2.  Máátsots bofiinef maa fiinots eeg eegno btesh? 

3. Joots mááts naana’ots úr keyer nugushotskók’o boshunts keewo bofiinarawok’o    

    bok’alawok’o jááwef wekin jewuref jewurots eeg eegno?  

4. Nugushots máátsotskank’o bomaa moowoke bofiinef fiin naarots eeg eegno? 

5. Dan dants ashok’o mááts naana’ots noonton taalar jam fiino fiinar bobewotuwok’o 

     nowoke kótet keewo eebi? 

6. Dambí nbabiyanitse guut’tso ‘Máátsu gáád’a báko jebo keyats, máátsu maa   

    baaki” bí’etor eeg etoshe bgeye? 

7. Nbabiyotse ít nababtsok’on, eeg eeg fiinotsneya máátsotsn nugushotsnton shaatiyir    

     taaliyo nofali? 

B. Haniye dashon boshírots sererets aap’notssh nbabiyi k’umok’on biitso imets    

     faac’anotsitse ar wottso faac’de’e aaniwer. 

1. Ind nihotsuwere boshuwiru naana’a jamwotsi han máátsi hán nugusha err ik   

  dambiyir iko dashiyir  s’íílo geyiratse. Guut’tso han bí’etor eeg etoshe bgeye? 

            A. taalide’e s’iila                                     B. Bogabogsha                

            C. Manustiyk’aza                                          D. Máátsotsi bogsha 

2. Andi dúri naashan máátsonat nugushon taalit jam fiinotsi máátska nugushíka   

    eteraw taalo shááto shaateyar nofiinituwok’o  woshre bí’etor eeg etoshe bgeye? 

        A. Shegriya                                                  B. iko bí’aal bnaashituwok’o wosha. 

        C. Mááts bááro bnaashituwok’o wosha   D. Nugush bááro bnaashituwok’o wosha          

3.  S’uwatsi timotse, guut’tso máátsalo moowo ageraka, nugushalo beewo     

     falerawotse taalo bewo geyituwe bí’etor  bshirots sererets aap’on biitso eebi? 

            A. Eenaka                                                     B. Máátsalo moowo eentuwe eta. 

            C. Eenetuwe etosha bgeye.                                D. Moowo gahituwe eta 

4. Máátsuwots nugushoniyere bok’osh k’osho s’oot’  bááron bwoto, kóni etets   

    ash jamonton   jam fiino fiin bofalituwok’o,     

     …………..jawetswotsi daniyo bowoke kótet keewa.   

      Nababiyank’on bshírots sererets aap’an biitso: 

            A. Naara                                                            B. Maa asha     

           C. Nugush wekin mááts wot dana                      D. Ind- nihi gaawera 

5.     Nbabiyotse “máátsu bi’ alon ik búrsho k’eho shookra” bí’etor eeg    

        etoshe bgeye? 

            A. Máátsotssh alo imeyal dats k’eezo falitune eta 

            B. Máátsots dats k’eezo nugushotsiyere bogetune eta. 

            C. máátsu bjiishal oot’ deshaw wekin k’awunts deshaw keewo bokeewit      

                wekin  bfiinit eta. 

            D. Mááts bááro dats k’eezo geyetuwe eta 

6. Gitl timi k’umo  weki beshiyosh bgeyets k’umo eebí? 

             A. Máátsonat nugushon taal bowotogoniye bkeewir. 

             B. Nugushots máátsotsiyere bobogoniye bkeewir. 

             C. Máátsots nugushuwotsiyere bobogoniye bkeewir. 

             D. Shuweyiru na’o mááts wotere nugush wotere taalide’e s’iiletuwok’oni   

                  bkeewir. 

 

  Dani K’aat’  

      Gita Nooni Jawa 

     Tip Goliyotsi 

Tip goliyotsi eto s’een matsi wekin s’eenaw s’een matsi keewotse waar tipi biitso 

s’eenmatsi keewanots bokíítsiruwo wekin bo’aaniyiru aatotsi akne, eegore, aawk’owe 

etonat eegoshe etiruwotsi kiitso falit keewa. Tip galiyotsuwere s’een matsi keewotsi 

tiponiyere shinatsa bowaafo.  

Awud naari tip galiyots fa’ano.  

Bowe: - 1. Keew iko aawuk’on bwottsok’o goliyiruwona.  

  2. Keew iko amtsoto aani aani bwottsok’o goliyiruwona.  

  3. Keew iko awur bwotts ok’o goliyiruwonat. 

  4. Keew iko eewke bwottsok’o goliyiruwona.  

1. Awuk’on etewor: - Ik keewo aak’o bwot wot kiits falet keewa. Hanotsitse   

                                   muk’ots:T’awash, kaari kaarí, muk’sh, eensh.  

     Ariyosh:   

                  a. Na’o dani moowo maand kaari kaarni  bwos’ir. 

                  b. Eenasho misho t’aawashdek’ni bmeyir. 

                  c. Moc’ir muk’shdek’ni  bmis’ir.  

2. Amtsoto aaní aani bwotok’o no’etora:- ik keewo ambtsoto bwotiruwok’o kiits 

faletka. Hanotsitse muk’ots: ikn ikno, jam aawo, ay aawo, besh beshaat, ikno, 

gitoto - - - - aretswotsna. 

   Ariyosh: -  

                 a. Bori noono noosh daniyiruwo dani moowok ik ik aawa bwaafo. 

                 b. Handiri joosh awusho besh beshatni bbutsir. 

                 c. Tani dano ik gawiyotse jam aawa nodanfo. 

3. Awur bwoto etewora: - Ik jago aawur bwottsok’o keewosh wekin kiitsosh 

faletka.Hanotsuwere s’een matsi keewotse shúúts shinats woo falituno. Hanotsitse 

muk’ots:  nats, ene, ayts, yaats, oots, ik gawiyoniye shin- - - - aretswotsi. 

    Ariyosh: - a. Oots, taa dani moowo amatse btesh. 

                     b. Ik gawiyoniye okona noo een fado nodek’et. 

                     c. Natsa Gawiyets na’o bshuw. 

4. Eewke bwottsok’o etewora: - Ik keewo wekin ik jago bwotok kaato wekin 

bewotoko aak bwot kiitsit wekin keewitka. Hanotsuwere dashe, dambe, abatese, 

shirotse, dagotse, hak’etse, jiik’omande - - -  aretswotsna. 

Ariyosh: - 

           a. Anduru joori shirotsa bk’eyeyir. 

           b. Daawi abatse shútso bkukulir. 

           c. Maat’í bimbo maa jiik’omaanda bwos’ir. 

 

                                         Terwer Ika 

A. Haniye dashi aap’anotsitse tip goliyotsi galde’e kishr boowere eeg naari tip 

goliyotsi bowoto ít dabtarats guud’er. 

1. A’ú Aldo t’aawashdek’ni bsha’ír. 

2. Datsetsnat Gutsin besh besharni bodots mít mec’o bosha’efo. 

3. Bogar minzwots ik ik aawo gaashi buuya bomááfo. 

4. Ok’olishu k’odiri shírots aashdek’at Dilaw meyitse gosh goshiru domo shaas’bk’r. 

5. Gutsi yaats fado daniru naana’otssh imetuwe etre. 

6. Eenasho ayidek’ bshoodtsatse tuwutson misho muk’ushni bk’ap’ír. 

7. Gaarets íík’ maa joobo ayi aawa bsha’efo. 

8. Gaarets git natoniye shina Dometsi bshuwu. 

9. Ene guura Kóletsi dawunzo shaas’bk’r. 

10. Garam k’osh datson waats naana’otsi da’osh ett siisatse kaari kaarni bwos’íír. 

 

Eshe, daniruwots han sheengsh ítdane okon k’osh tip goliyotsi detsts s’een matsi 

keewo guud’r bíítse boon galde’e kishir aani maniye okon eeg naari tip galiyi 

bowotok’o keewuwer. 

          Shúúts shegr shíri naarotsnat S’oot’ kiitsiru Aap’i but’otsna 

Shúúts shegra eteyiruwotsi aap’ wotat shúúts beyok kindr shúútsok’o fiin falit 

aap’wotsi.  

Shúúts shegran keez k’aab k’aab gaarewosh bokayet.  

Manotsuwe  

�  Ash shúúts shegra  

�  K’ac’ shúúts shegra  

�  Doonz kíítsíru shúúts shegra.  

�  S’een matsi keew doonz kiitsiru shúúts shegra 

�  Biyats fiinets s’een matsi keew shúúts shegra 

 

Ash shúúts shegrots keezoka bokayit  

Boowe: - Ikl ash shúúts shegra (taana, noona)  

    Gítl ash shúúts shegra (Neena, itna)  

    Keezl ash shúúts shegra (biina, bíína, boona)  

 

                                   Terwer- Ika 

Haniye dashi s’een matsi keewanitse daatseyiru be’eyiru shúúts shegrotsi 

sererde’e kishuwer. 

 

1. Kawetssh taa bmas’afo imre. 

2. Naana’ots moowo dani maatse ayidek’ woka. Manatse tuwutson boo dani moowo      

    bo’amor teesha boteeshfo. 

3. Bi gawiyo amat k’esho kewdek’ waara. 

4. Daníyiruwo noosh dana bdaníyir. 

5. Neena, bina, taanat boon hambets tufi kuuto kaashetuwo. 

6. Káwets binihi gala wogi baaliya bi’amir. 

7. Boo jebok moosha bo’amir. 

8. Noo ay gizi gaalo detsfo. 

9. Bi yaats aawi k’ano k’aniyituwa. 

10. Dambets dan danatse ayidek’ wodmi. Bi jamo fadotsi sheengshni bfiinefo. 

Hanotsnowere haniye dashi jaandanitse s’íílo faletuwe. 

Shúúts shegr naarotsi K’anda Aya  

Ikl ash shúútsi shegro wottsotsi  Taa Noo 

Gitl ashshúúts shegrotsi Nee Ít  

Keezl ash shúúts shegrotsi Nugusha Bí     Boo 

Máátsa Bi 

 

 

                                          Terwer- gita 

Haniye dashi timan nababar biitse shúúts shegrotsi boshírots serererde’e 

kiitsuwer. 

Gaaretsna, Dometsna, Jalatnat Káwetsn shawatl k’aat’otse daniru naana’ano. Boowe 

dani moowo ikna bosha’efo. Mati etef galutse Gaaretsnat Káwetsn moo desh gita. 

Gaarets Guur guur tuwur “dani moowo amone” err Káwetsi  bi’ator bi “muk’í tehe 

guuri misho mááde’ena” eta bi’etfo. Bi Gaaretsnton amo shunaki. Jalati ayidek’ 

bshuntsotse bínton ama bgeyefo. Bí bin ayi shunaka. Dometsmo jamanitse k’oshi. Bi 

bi’al sha’a bshunfo. Ik aawo boo dani moowo ikn bo’amfere weeri indatse Dometsnat 

káwetsn kaare bowuts. Ere Domets bkishon káwets ááwots gedbk’rere bi’ááwo 

wooshbwuts. Mann bo’ind nihots ikn maniyt tohaar bosha’ituwok’o bowoshr maniye 

okon fayalo maneyat bobe. 

 

                       S’oot’ Kiitsiru Aap’otsi  

S’oot’a eto ash iko wekin ik jago nugush wekin mááts bwot kiitsit keewa. Bori 

noonotse nugushni shúútso wekin máátsni shúútso kiitsiru keewotsi haniye dashi 

aap’wotse daniruwots gaarewon wotar bokiitsituwok’o k’alo geyituwe.  

Ariyosh :- Na’ó  Na’ú  Aawu    

             Minzo  Minzu  Aawo    

 

Daniyíruwon, daniruwots haniye dambi aap’anotsats keeweyar bo’ete okon 

nugushiyonat maatsniyon kiitsiruwots haniye dashi jaandantsank’o bowootok’o 

daniw. 

S’oot’a  Kiitsiruwo Ariyosh  

Nugushniya -O Aashítso 

Maatsniya -U Aawu 

  

                                   Terwer Ika 

A. Haniye dashi timanitse máátsniy wekin nugushniyi s’oot’otsi timo nababar 

boshirots sereror. 

Gaarets dats gatson k’eewoke tuwat minzu ezo bshaabfere giyoke baar na’u waat bin 

bun úsho bs’eeg.  Gaaretsmo na’u bin bs’eegiruman ayi shiyatsa btesh. Ere bnaayi 

Azo dek’t «  tiinde neene s’eegeyiri » bí’et. Ere indu dek’at « Eebi et ? » bi’aate na’o 

dek’t « waa buno úye etefe » bí’et. Gaaretsmo bun úsh amoniyere minzu bk’aak’tsosh 

bish dawuts shiic’ ima bgeye. Man imoke teeshat bi’ame  buno gen  bish bbush. 

« Eege inde nbushir tminz indu bk’aak’erne shiic’onat aatson imoke muk’i tteeshi» 

etat bkeewu. 

  

                                                  

                                         Terwer Gita 

B. Haniye dashi aap’anotsi máátsniyi s’oot’on  guud’er . 

                      1. Bola 

                      2. Kana 

                     3. T’iit’a 

                     4. Aawa 

                     5. Ins’a 

                     6. Maaha 

                    7. Baaka 

                    8. Áka 

                    9. Dangesha 

                    10. Eganga 

                     

                                  Aap’ Shuwiya 

Aap shuwiya eto haniye shini btooki biits detsts aap’ ikatse k’osh btooki biits detsts 

aap’o shuwiyir aap’manowere k’osh keeweyi k’aat’omand woniyo faletuwe.  Han eto 

shíni aap’man shúútso, wekin  tipo woto falituwe. Bowats k’osh aap’i kayotsi nodabor 

k’osh biitsa noosh bo’imet. 

Ariyosh :-  

Guut’a � Guut’ka 

Dana�  Danka 

Gosh � Goshka 

Aga �  agka 

Woos’a � Wos’ka (wos’iyika) 

Úsha� úshka 

�  Hanoke sheengsh t’iiwints nofalituwo een keewo « ---ka » etiru aap’i kayani 

tipotsats nowot’or tipman shúútso mand bwoneyiruwok’o sheengsh dano noon 

geyituwe. 

 

                        Terwer Ika 

A. Haniye dashon t’iints aap’anotsi (tipanotsi wekin shúútsotsi) shúútso mand 

wekin k’osh keeweyi k’aat’omand woniwer 

1. Ala 

2. Kaasha 

3. K’íra 

4. Úd’a 

5. úsha 

6. Jaala 

7. Buka 

8. Tiisha 

9. kosha 

10. Da’a 

 

                        Dani K’aat’ Keeza 

                               Guut’a 

Gemets Baben k’orotse daatseyiru dooshi etets galutse beyiru awud na’etski. Awud 

naana’otsitse keez mááts naana’otsnat ik nugush na’a bdets. Bori máátsan joots bi’ind 

nihots bi’ats bobetsts nic’ok’o hambets bmááts naana’ots dani moowow, gawiyo 

jamon úr keher botohotsnton noono bokeeweyish geeraki. Galitsi k’osh mááts 

naana’ots dani moowo bo’amor bi bikotsi damiraki. Manatse tuwutson mááats 

naana’anots ik ikno úr keher asho bobek’or tek’a botek’afo. Boowere dano 

bodanik’ere botokosh, bodatsosh, bomaa ashosh bowotiyak’o, konshoor bo’oterawo 

bo’oor. Wotowa bako, bi bi’ít’iifo dani moowo bdamifo nugush na’o báári.Manatse 

tuwutson nugush na’an máátsotsi tohar dani moo bosha’ituk’owa bgefotse indush 

keewdek’ shishiyt bí’ere bo’ind ikn bosha’ituwok’o bwosh. 

 

Aata : 1. Naana’ots hank’owo asho ítgalotse fa’a ?  

          2. Ít meyetsneye ?  

          3. Bbeyal eebi ítk’ali? 

 

Daniru naana’ots, ‘máátswotsnat danona’ etiru dani wekin keewi tookan de’er  timo 

guud’r ít guut’or timi kindo, timi aatonat timi s’uwon korde’e timo guud’de’e r 

k’aat’itsi ít tohotssh t’iintsuwer. 

Haniye dashon jandotse t’iints Mááts wekin nugush báár s’iilit fiinots 

aawotsi bowoto guut’etso nababar ‘ara’ wokini ‘koota’ err c’iran ( ��� � ) 

boshirots p’ís’or. 

Taawa                            Aatwotsi     Ara   Koota 

1 Máátsotsi dani moowok damir dano daniyir een 

keewosh betso noosh eegor bk’alit k’alo aali. 

  

2 Nobori nemo beyek bwottsotse máátsotsi dash eet’o 

noon geyituwe. 

  

3. Maa fiino mááts báárika bako nugushots boon 

ayiyo geyiratse. 

  

4 Ind nihots bomáátse nugush naana’otsi bo’eenshor 

bodago bogabogsho boon geyituwe. 

  

5 Mááts iku bdanna bk’aye dats iko k’eezo 

bfalawok’o haniye shin daneka. 

  

6 Andi worann máátsonat nugushon btaalok’o eegor 

danets keewo wekin guut’ets keewo aali. 

7 Máátsots maa fiino bofiinor, na’i atso bomashor, 

taho bomashor nugushotsuwe boon fiinar ayiyo 

geyituwe. 

  

8 Idu mááts na’u jeb kisho bin geyituwe.   

9 Máátswots ik datsatse beyiru ashotsi 

bojishituwok’o nayiro imo geyituwe. 

  

10 Nodatsanatse máátswotsnat nugushotsn taalne eto 

faleratse. 

  

 

Daniru naana’ots, haniye dambon imets jandan its’eentse okon itgalotse ít ind 

nihotsí máátse nugushots dago beyiru k’osh k’osh keewotsi aatde’e hank’owo jando 

k’aniyide’e de’e waar k’aat’otse ít toohotssh t’iintsuwer. 

                      

                                Dani K’aat’ Awuda- Keewa 

 

Han daniye okon daniyíruwo daniruwotssh k’osh k’osh tip goliyotsi detsts timo 

work’atats guud’de’e imr    timman nababar biitse t’iints tip goliyots faac’de’e kíshr 

aap’o ít toohotssh keewuwer. 

 

K’osh k’osh mas’afatse guut’ets máátswotsi nugushotsnton taaliya wekin máátsotsi 

betsa etiru guut’e keewo bbeyal nababde’e bbeshiru k’umo eeg bwoto k’aat’otse ít 

toohotssh aap’on keewuwer. 

K’OT’OK _JEED’IYA 

JONGI DOYA 

Haníye dashi nbabíyan nababeftse shíno shíní t’iints aatanotssh aap’on aaniyo 

imer. 

Aata- 1.Jongi doyo eebi ? 

             2. Jongi doyo bwonawonetuwok’o woshiru keewots eeg eegno ? 

             3. Jongi doyi wonawoneman áák’alniya kóto nofali ? 

 

                                           NBABIYA  

Jongí doya eto nobeeyiru gali gúúroke daatseyiru jong wotat k’ees’o, ak’o, woruwo, 

gayi wotk keewa. Jongí doyi wonawonewo datsatse ash na’a jámosh ayi worosh 

shíyaniyit hanbetsish bborfetso beyirueen  keewa. Hambets dats jiik’atsi jám aatsi 

kayiyots ; foko, k’aro, ebuluwo muk’efe, taháfe woonawoneyat shuukfe k’ewon, 

k’ees’o dabfe bwon, datsatsi mááy kishiru shawo jongon fokeyat datso t’orat  meyet 

mááyo sheengsh bkeyawo ash na’a jamo k’aak’ats bdíhir. Datsonuwere woruwo 

wekin baraho maand bwonawoneyir. Hanatse tuwutson k’írosh beshiru ash na’í taawo 

muk’a etetkali.  

 

Datsatsi jongí doyo bwonawonetuwok’o woshitu gond keewots ayino. Manotsnowere 

git weeron s’íílo falituwo. Boowere ash na’i fiiniru gond keewotsnat azewon wotiru 

keewotsna. Ash na’a taawon ayefe bí’amor  ik ik keewotsi fiinosh err mítsotsi weeralo 

k’ut’de’e t’afiyo, gemots taaw gedo wekin bodí mís’o, kíto ayefe bí’amor kítotse ik ik 

fabrikots bo’agewor boyitse keshiru s’uwon kíto kiimshr, k’ees’o ayide’e bdabit. Andí 

worann nodats datsi jiik’ jamatse jam aawo ash na’a shíyaniru een keewu iko datso 

jam aawo k’ees’fere, datso ak’oniyere ayidek’ k’ees’omaand wonawonewo dabfere 

k’eeyetuwe. Aani k’osh nobori nemo datso maand nowoor awusho buwir  bgenzor 

bí’amisha etoke sheto bok’ons’r awusho bot’afiyit. Han awusho bworon waak’ayir 

bworoniye shin wekin ílaar bwet. Hanuwere worots wonawoneyar awusho t’affe, 

aatso tahafe, muk’efe bwaare aatsi kayiyotsatse (ebuluwatse, k’aratse,) daatseyiru 

oot’o bí’oorit. datso k’ees’o mand wonefe bí’amet. Azewon wotiru keewotsn jongí 

doyo wonawonetuwe no’etor jongí eehon, awusho bworo korde’e woonat wáár am 

k’azon, datsi k’ewon wekin datsitsi azeyiru tawo ashi na’a jamo kíc’ats betsit keewno. 

Wotowa báko, nodatsatse beyiru ash jaman hambetsor bwotal misho sheengsh máát 

wort shíyanlo k’eeratse. K’ont máát k’eyiru beyiru ayi no’ashots fa’ano. Han báár 

bwoteftse bodí s’ootsots bok’írit, bot’afit. Bowoke nodaatsiru sheeng k’awutsotsi 

not’ut’et.    

 

Eshe, nodatsí jongí doyo bwonawonerawok’o ayi weeron kóto falituwe.  Mítotsi 

tókonat ayiron zíí etets beyokotssh wekin  gemotssh t’ííwints imo wekin ayiro,  

kítotse jongi k’ees’o dowetu fabrikotsi, bodí mís’o, mítotsi weeralo k’eelde’e t’afiyo 

jam ash fiinat dowiru gond keewotsatse notokokóto no’ash jamo bgeyituwok’o dano 

noon geyituwe. Han báár bwoteftse gosh gosht k’eeyiru ashotsi sheengsh mít k’alo, 

mítotsi k’ut’de’e t’afiyeyal ash na’ats bodetu gond keewo eeg bwoto  dants ashotsoke 

kótet een keewa.  

 

                             Dani K’aat’-Ika Nababar   

                        sheengsh Dana  

                                        Terwer-Ika (1) 

A. Haníye dambí nbabíman nababar haníye dashon t’iints aatanotsí aap’on Ara   

   wokini  Koota err aaniwer. 

1. Gosh gosht k’eeyiru ashotsi sheengsh mít k’alo, mítotsi k’ut’de’e t’afiyeyal ash   

    na’ats bodetu gond keewo eeg bwoto  dants ashotsoke boon bodaniyish bowoke   

     kótet een keewa.  

2. Nnodatsatse beyiru ash jaman hambetsor bwotal misho sheengsh máát wort   

     shíyanlo k’eeyiru  ash jama fa’o. 

3. Aze wotiru keewotsn jongí doyo wonawotuwe no’etor jongí eehon, awusho bworo   

     korde’e woonat wáár am k’azon, datsi k’ewon wekin datsitsi azeyiru tawo ashi   

     na’a jamo kíc’ats betsit keewuno. 

4. Andí worann nodats jiik’atse jamatse jam aawo ash na’a shíyaniru een keewu iko   

    datso jam  aawo k’ees’fere, datso ak’oniyere ayidek’ k’ees’omand wonawonewo   

     dabfere k’eeyetuwe. 

5. Jongí doyi wonawonewo datsatse ash na’a jámosh ayi worosh shíyaniyit hanbetsish   

    bborfetso beyirueen  keewa. 

6. Ash na’o taawo ayefe bí’amor  ik ik keewotsi fiinosh err mítsotsi weeralo k’ut’de’e    

    t’afiyo, gemots taaw gedo wekin bodí mís’o, kíto ayefe bí’amor kítotse ik ik     

    fabrikots bo’agewor boyitse keshiru s’uwon kíto kiimoshr, k’ees’o ayide’e bdabit. 

7. Mítotsi tókonat ayiron zíí etets beyokotssh wekin  gemotssh t’ííwints imo wekin   

    ayiro,  kítotse jongi k’ees’o dowetu ‘fabrikotsi’, bodí mís’o, mítotsi weeralo     

     k’eelde’e t’afiyo jam ash fiinat  dowiru gond keewotsatse notooko taasho no’ash    

     jamo bgeyituwok’o dano noon geyiratse. 

8. Aani k’osh nobori nemo datso mand nowoor awusho buwir  bgenzor bí’amisha   

    etoke sheto  bok’os’r awusho bot’afiyit. 

 

B. Haniye dambí nbabiyo nababar faac’anotsitse kááw aaniyo faac’de’e aaniwer. 

1. Nodatsatse beyiru ash jaman hambetsor bwotal misho sheengsh máát wort shíyanlo   

    k’eeratse.  Bishirotse sererets aap’an biitso eebi ? 

      A. Gene’uwat              B. Maac’ mís’alo             C. Ít’t              D. Wotr 

 

2. Nobori nemon awusho buyr bgenzor c’ayide’e daamir aani bworon butso bk’azor    

     bwetuwok’o wosho faletuwe.  Bishirotse sererets aap’anton ik naarí  biitso detstso   

     ááwune ? 

      A. Teron                B. Doyon               C. Noonon                D. Tarikiyon 

 

3. Hambets ‘Alemiy’ datsatse jám aatsi kayiyots ; foko, k’aro, ebuluwo muk’efe,   

     taháfe woonat Shuuk’fe k’ewon, k’ees’o dabfe bwon, datsatsi mááy kishiru shawo   

     jongon fokeyat datso   

    t’orat   meyet mááyo sheengsh bkeyawo ash na’a jamo k’aak’ats bdíhir. Bishirotse   

    sererets aap’anton ik naarí  biitso detstso ááwune ? 

          A. Bazefe               B. Bad’aca                     C. Tootso míto kishfe        D. Antefe 

 

4. Mítotsi weeralo nomaa kic’osha err k’ut’de’e t’afiyoke bowoke ndaatsit k’alo   

   t’ut’etuwo .  Bishirotse sererets aap’anton ik naarí  biitso detstso ááwune ? 

             A. Daatsituwo               B. T’abituwo               

             C. Oot’o orshituwo               D. t’afítuwo 

 

5. Mítotsi tókonat ayiron zíí etets beyokotssh wekin  gemotssh t’ííwints imo wekin   

    ayiro noon geyituwe.     Bishirotse sererets aap’anton ik naarí  biitso detstso   

     ááwune ? 

      A. Moc’ok’o gema                                   B. Mít deshaw dats báásha             

       C. Goshi datsa                                           D. Aatsi aalok datsa 

 

6. Jongí doyi wonawonewo datsatse ash na’a jámosh ayi worosh shíyaniyit hanbetsish   

    bborfetso beyiru een  keewa. Bishirotse sererets aap’anton ik naarí  biitso detstso   

     ááwune ? 

       A. Eene- muk’a              B. K’osh k’osheya                C. k’ees’a             D. ák’a 

 

7. Mítotsi tókonat ayiron zíí etets beyokotssh wekin  gemotssh t’ííwints imo wekin   

    ayiro,  kítotse  jongi k’ees’o dowetu ‘fabrikotsi’, bodí mís’o, mítotsi weeralo    

    k’eelde’e t’afiyo jam ash fiinat dowiru gond keewotsatse notooko kóto no’ash   

     jamo bgeyituwok’o dano noon geyituwe. Bishirotse sererets aap’anton ik naarí    

      biitso detstso ááwune ? 

       A. K’ona                     B. kép’o                     C. weeral k’ut’o             D. Ayira 

C. « A » Shírotse daatseyiru aap’anotsi « B » shíritsi bobiitson gonkeraw   

     aap’otsnton jagiwer. 

             « A »                                                     « B » 

1.K’aak’a                                                 A. Dats goofa 

2. T’ut’a                                                   B. Genewa 

3. Íla                                                         C. Tóka 

4. K’ut’a                                                   D. Shína 

5. Shíyana                                                 E. Detsa (Gaala) 

6. Datsi t’ora                                             F. wora 

 

D. Aatanotssh nbabiyo nababar kááw aaniyotsi imer. 

1. Nodatsatse daatseyiru jongí doyots eeg eegno ? 

2. Nodatsi jongí doyo bwonawonerawok’o kóto nofali aak’alde’eniya ? 

3. Nodatsatsi jongí doyo bwonawonetuwok’o woshitu gond keewots ambtsno ?    

    Bowere  kónotsne ? 

4. Worots wonawoneyar awusho t’affe bwoor shuuk ‘fe weet aatsi kayiyots eeg   

    eegno ? 

5. Nbabiy guut’ets manitse ‘gitl’ timo beshíyosh bgeyets keewo eebi ? 

 

 

Dani K’aat’ – Gita  

Nooni Jawa 

                                   Shúútsa  

Aata : Shúútso eebi ? 

Shúútsa eto aap’ wotat ash iko wekin k’ac’ iko biin s’eeget shaata (aap’a). Hanuwere 

keew iko taawetk (bek’et) wottsonat taaweraw wekin bek’eraw keewotsi kits faletka. 

Borni noonotse Shúútso nugushniy wekin máátsniy kiits falit keewa. Han báár 

bwoteftse shúútso keewotsi ayiyo faliytuwe. Shúútso gitoko kayiyo falituwo. 

Manotsuwere ash shúútsonat k’ac’ shúútsona.  

           A. Ash shúútsa no’etor ash iko kóni bwoto biin s’eeget aap’a.  

Ariyosh :- Aberi, Dometsi, Káwetsi……. 

             B. K’ac’i shúútsa : -Han no’etor ik jago wekin datso biin s’eeget keewa. 

Ariyosh :- Babeni, kobiya, maa…………. 

 

Aap’ iko bguut’ewor shúúts wot kazosh wotituwe aap’manatse k’osh shúútso azo 

faletuwe. Aap’ manuwere shin shino  tip woto falitue.  

Ariyosh : - Úd’a� úd’ka 

                  Wos’a � wos’ka 

 

                                 Terwer Ika 

A. Haniye dashi aap’anotsi shúútsomand woniwer. 

1. jaaka 

2. uump’a 

3. ata  

4. Bara 

5. Guut’a 

6. Gaala 

7. úsha 

8. Nema 

9. tugura 

10. Íík’a 

 

Hanoke dan noon geyit keew iko shini imets  wokin guut’ets aap’ots shúúts wekin tip 

woto falituno. Bowatsats ‘___etska’  wekin ‘___ka’/ki etiru aap’i kayanotsi dabde’e 

shíni aapmanotsi shúútso maand woniyetsok’o dano noon geyituwe.   

             

                 Shúúts Goliruwotsnat Tip Goliruwotsna 

Shúúts goliyotsi eto s’een matsi keewots waar shúútso eeg, aak’o bwoto kiitsit 
aap’ bowotor tip goliyotsi aani s’een matsi keewots waats tipo aak’o bwotok’o kiits 
wekin keew falit aap’no.  

 
Ariy :-1 . Shúúts goliyotsi 

Aap’i k’ala etoni s’eenmatsi keewotse aap’wots bodetsts fiinoni. Aap’anotsuwere 

shúútsa, biyats fiinetsonat ……aretswotsna .Aap’i k’ala eteyiruwots s’eenmatsi 

keewotse. 

– Doonzo eeg bk’alok’o (bfiinok’o) kiitsiruwoni.  

     -  Biyats fiinetso koni bwotok’o kiitsiruwoni.  

Jaamon aap’i k’ala eteyiruwoni                         -ik keewo konk bwoto,  

          - Aak bwoto.  

          - Bí’am kato aak bwoto  

          - Konok wekin aawok bwoto 

          - Konton bwotonat 

          - Eegn bwoto Kiitsiruwoni.  

Ariyosh: - Kubi mas’afo b’mashish imre. 

                Gutsi bdaazwotsi foko maanda bjookir. 

Haniye dambi git ariyosh imets s’een matsi keewanotsitse aap’i fiina etiru keewotsi 

s’iilo faletuwe. 

�  Ikl s’eenmatsi keewotse: - ‘kubi’ s’eenmatsi keew dooza, ‘mas’afo’  etiruwo 

biyats fiinetsoni, ‘b’mashish’ etiruwo konsh bí’imtsok’o keewiruwoni. 

�  Gitl s’een matsi keewotse: - ‘Gutsi’ etiruwo s’een matsi keew doonza, 

‘b’daazwotsi’ etiruwo daazwots konk bowotok’o kitsiruwoni,’ manda’ etiru 

bo’am kaat kitsiruwoni. 

 

                          Terwer Keeza 

A. T’iints s’een matsi keewanotsitse aap’i fiinotsi kiitsuwer. 

-!� Asho ashush oosho imre. 

2. Gawiyon gaasho t�afre. 

3. Bori máátsu komadoro gawiyotse kemra. 

4. Bolets bmísh daatsetssh keez bál ambaaro gushíra. 

5. Baarna�u daniyiruwomand amra. 

6. Daniyiruwo kóttsonton wotat moo k�eshre. 

7. Na’o bníhi minzwotsi bgoshir. 

8. Baarna�u daniyiruwoke waara. 

9. Domets b’naay Garami s’eegra. 

10. Bágaw dani moowo mand amre. 

 

                      SHUNIYA 

Shuniya etoní s’eenmatsi keewotse beyiru shúútso, wekin k’osh keeweyi k’aat’otsi 

aak bowotok’onat awur awuk’o bowotok’o kíítsíru aap’no. Shuniruwanotswere 

shúútsontoní bowaafo. Bornotse shuniyiruwmanots bowaafo shúúts jíík’atsa bako 

shúúts shinats waraka.  

Ayotsitse muk’otsi s’iilo faletuwe.  

�  Abatsa  

�  Shirotsa  

�  ganoka  

�  biye oka  

�  Biye haka 

�  Jiik’atsa 

�  Shinatsa 

�  Manda…….. aretsotsna. 

 

Ariyosh:  - K’aat’otse daniru na’o mas’afo joori abáts gedk’rere.  

               -  Maanzu maa jiik’oka bfa’o. 

 

Daniruwots, haniye  dashi shunyi detsts guut’e nababar bíítse shuniyiruwotsí galuwer.  

Shuniyimanots bodetsts k’alono keewuwer. Maniye okon ít tooki timo guud’de’e ítn 

daniyiruwosh k’aat’otse kiitsuwer. Han ít guut’e okon shínomandish ítdano sheengsh 

eenshituwet. 

 

                      Terwer Awuda 

A. Haniye dashi timan nababar bíítse shuniyruwotsi boshirots sereror. 

 

Kundari etets na’a iko keezl k’aat’otse daniru wodm na’a. Na’an doy sheeng na’a. 

k’aat’otse bdaniruwo waar biin dano bdanor bish geyit mas’afo, kobiyonat dabtaron 

joori abáts gerde’er k’oshotsi bshirots beezk’rarni biin daníyiruwo bk’ebfo. Jam aawo 

dani moowo ooreraka. Manorowe blukambi gitsots bok’ol gaawo aatsde’eni bí’amfo. 

Ún aawo k’aat’otse biinton beyiru naana’otsnton bbewor k’anomanda bbeefo. 

Bjiik’omande, bnalk’omande beyiru daniruwotsmand aanar noono keeweraka. K’osh 

btoohots k’aat’otse bin aato bo’aator sheengsh btookítstso kishde’e boosh bdanífo. 

Manatse tuwutson k’aat’itsi naa’a jamo ayi bin boshunfo. 



Bori Nooni Mas’afa Daniruwotska                                                                           Shmtl K’aat’ika 

 

Borna K’ 8 Daniruwotska 
                                                   - 81 - 

 

B. S’eenmatsi keewanotsitse shuniruwots aawotsi bowotok’o galde’e daner.  

1. Oots shuwets nugush na’o es’i abátsa bk’eyir. 

2. Uup’etso maa jiik’omand wos’o gedk’rere. 

3. Manz na’o indu ganoka bi’eed’ir. 

4. Sheet’ indu bini’i bmaac’ shirots áátsdek’ra. 

5. Azo ganoke kuhiruwo Aldoy. 

6. Ambuk’o datsi gitsotsa bbeefo. 

7. Abab aldo taromanda bí’amir. 

8. Na’o kobiyo bkewish indu imts ambaaro mas’afi dagots beezk’rat t’afre et bgeyir. 

9. Baako kas’i baáts keshdek’ bk’adir. 

10. Daazo Aberiye okona bgaloir. 

Eeshe, naana’ots han fiinde’e ít ishe okon shuniy detsts k’osh s’eenmatsi guud’r ít 

toohotsnton s’iileyar ítshééloko k’atsosh kup’or. 

 

����������������������������������������������������1����%'���'�%��/�"�1����%'���'�%��/�"�1����%'���'�%��/�"�1����%'���'�%��/�"�# ###����+  �'�+  �'�+  �'�+  �'�� ���

                          K’ees’onat Ak’í jongi doya 

K’ees’onat ak’on jongi doyiyotsitse k’osh k’oshno. Hanotsi ik ariyituwonat k’osh 

k’oshituw keewots fa’ano. Bok’osh k’oshitu keewots ak’i jongi doyi beewokoke 

keshf maayi naarots fa’ano. Manotsuwere gaasho, gesho sheengsh kesht ááwo 

bo’imer; giz naarots ak’man falt shibiru giz naaro mereero, bolo, farsho daatsewo 

falituwe. Jongi naaran ash na’i bewosh wekin kash genzosh ayidek’ sheeng bewoka. 

Han bwotor K’ees’ jongí doyoke keshf may naarots bok’olo, jango, boobo, ta’o, 

alfuriyo, kifo bowotor hank’o datsanatse shibef giz naarots minzo, eyisho ayotsitse 

muk’otsi. Aani k’osh ak’i jong doy datso bdats beebewo damban tuwk daawu ab 

bwotor k’ees’i beewoko juuwana. Jongi doyanots ik woshitu keewo ak’i beewokoke 

bos’iru mááyi naarots k’ees’i beewokoke keshiruno. Gizotsuwere ayide’e boosh 

sheengo bk’azalor shuyat shibiruno.  

 

Daniruwots, haniye dambi nbabiyan ítnababe okon ít beyiru gal gúúroke jongi doyo 

eeg bwotok’o ít ind nihotsi aatde’e guud’de’e waar k’aat’otse ít toohots shinats keher 

nababor. Maniye okon ít shééloko bbeyal ít daniyiruwo káátsde’e imetuwe. 

                                          JEWURA 

1. Díhits mítaste dees’o ayefe. 

2. Asho bí’ashoka daazo btulatsa. 

3. Meyet mísho gaawon arefe. 

4. Genzo nibaletsi biro gufaletsi. 

5. Nibal p’ap’uwa c’ííshal dawuna. 

Haniye dambon guut’ets uuts s’een matsi keewanotse jewurno. Jamanots k’awunon 

guut’etsanots een k’umo detsk jewurno.  Jewurots bogítsotse etosh geyets k’umo 

k’umdek’ ashi na’o kashon bbewor jam aaw bofiiniru fiinatse, bobebeyatse bo’ats 

gonkeyiru keewotsatse, bonemtse, bodoyatse tuwutson azeyiru botooki k’um 

bobeshiru een keewuno.   

 

Jewurotse nayiro keeweyor, deerewor, k’umo wekin keewo keewude’e ishosh, 

kup’iyosh, keewuman sheengsh etosh geyets k’umo sheengsh bkítsituwok’o woshosh 

k’alit keewa.  

 

Ashots noono bokeeweyor bokeewi dagots gerfets bodoyo, shiyano, ít’o, botookosh 

eeg boshuntsok’o wekin bogetsk’o keewude’e beshiy bofalit keewa.  

Jewuranots ik s’een matsi keewon bot’iinalor beshiyosh bogeyets k’umo k’osh 

k’osha. Ariyosh haniye dashtsanotsi s’iilo faletuwe. 

      Keew iko Ariyosh:- 

�  Shood aatstsosh ato aali. 

�  Kafo beyefe jongo shookeraka. 

�  Amalonat guron gooyaka. 

�  Shíít’ats togere ááwo eepfe. 

Keew iko Nokoriyosh: - 

�  K’aak’tso worituwe eraka. 

�  Baaro gizetsosha bazo dees’etsohsa. 

Keew iko Aani Aani Ariyosh: - 

�  Ind keew shiyawo kafi keewo shishfe. 

�  Bíts bits keewo shishtsosh moora. 

�  Asho bí’ashoka daazo btulatsa 

 

Haniye dashon t’iints jewuranotsi sheengsh s’iilr, nababar k’osho ít tookiko it 

maa ashotsi aatde’e waar k’aat’otse ít toohotssh nababor. 

 

Een gori mayo utso matsnowe, fir oorefe, 

Een gedi mas’o gook’o matsno, nosh gado oorefe, 

 

S’uus’u bínííhi neemo k’azala et tookí dambo keshfa 

 

Maac’ niro maa nira. 

 

Altso aloniye aletuwo alowa 

 

Gurítsa etere guutso írefe. 

 

Dantsosh jewurowe danawosh íízuwe 

 

Kup’o k’ííror, k’írk’í shak’fe. 

 

Maac’ dants k’óóru maac’í meetso mááfane 

Terwer shuko, k’er k’ez k’aba 

 

Tí’analo angtse tk’azalo anzre 

 

Dats t’alwere er ítweek’rosh gírowa 

 

Tí’asha er gawalo bodk’aye tímínza er s’angalo bodk’aye 

 

Jííts bog baaru eeshuwosh maac’efa 

 

Tísiz mééye tmeets k’aze. 

 

Na’osh maac’ kiits k’aza, Zaanzosh gaawu kits k’aza 

 

Dani K’aat’ Awunda 

Noonon Keewa 

Daniruwots, ít gali gúúroke jongi doyotsi wonawoniru keewots eeg eeg bowotok’o, 

boowere ash na’ats bobetsitu kic’o ít ind nihotsi aatde’e waar k’aat’otse ít toohotsnton 

ikn wotde’e shíyewer. Err maniye okon boon áák’alde’e kót faletuwok’o daner. 

 

Ít galotse jongi doy wonawonewon galitsi ashots botahiru taho, bomeyiru buutso 

wekin mish, jamon  kic’man aak’o falt bobeshiruwok’o ít tooki k’umo k’umde’e 

maniye okon it toohotsnton k’umo wonawonewer. 

 

                  

 

 

 

 

 



Bori Nooni Mas’afa Daniruwotska                                                                           Shmtl K’aat’ika 

 

Borna K’ 8 Daniruwotska 
                                                   - 86 - 

 

K’OT’OK - TÁTSA 

DRAAMA 

Haníye dashi nbabíyan nababeftse shíno shíní t’iints aatanotssh aap’on aaniyo 

imer. 

Aata- 1.Draamo eebi ? 

             2. Draami naarots ambtsno ? 

Draamo btooki nem detsk keew wotat k’osh k’osh guut’e keewotskok’o ash na’i 

beewo, k’ewo, nemo, doyo, terotsnat k’osh k’osh keewotsn kiits wekin keewo faltka. 

Han no’etor shíyano, gene’o, eepo, shuno, shít’o fiinde’e wekin keewude’e beshi falet 

een keewa.  Drammanitse beeshiyosh geyets keewo ash shínats kesht fiiniru ashotsi 

drma doy kaashiruwotsi etefo. Ashanotsuwere ashi shinats keher wotts keewotsi 

fiinde’e k’ebíru ashots bok’umo, bomaac’o imde’e sheengsh bok’ebetuwok’o woshit 

ashno. Dramanuwere no’ashi no’ashi beebewo, k’eeyek’ewo bsheengonat bgondo  

biitse fiiniru ashmanotsn kiits falit keewa. Hanuwere ashots bofayewor, ikn 

boshiyewor, mish bomóówor, aatso bo’úshor, bomanewor, bobeewor, bok’ewor, 

bo’uup’or, k’osh ash fiinotsi fiinar wotiru keewotsi bokitsitkno. Dram doy 

kitsiruwotsi  haniye shíni ash na’a jami fiinotsi ashi shinats keyer fiinar kítsr ashots 

botookonat bofiiniru fiinotsn bo’aawon be’er botooko bok’oroorit bogítso shu’ar 

bos’iiletuwok’o, kóni bowoto bodanetuwk’o, shinomandísh botooko sheengon 

bojiishituwok’o woshítuw keewa.  

 

Eshe, dram iko btooki k’umo, tewanayiyotsi, aake bwotok’o, fayo, detsfe. 

Hanotsuwere dram iko eeg bwoto aak’o bwotok’o kiits falit keewuno. Ik dramo 

ishosh git- keez woro (sayito) dek’osh falituwe. Eshe, tarikiyotsi bííts guut’ewor 

worann bos’uwituwok’o woshde’e k’aniyo geyituwe.  

                                   Drami naarotsi 

Jamon keez naari dramots fa’ano. Manotsuwere : - Mís’íyika, shíyaniyikonat bs’uw 

s’uwo mís’iyik wekin shíyaniyik detsts drami naarno.  

                        

                     A.Mís’íyik (komediya) Drama  

Mís’iy drama (tewunetiya) etefo dramman tuwur  bs’uwufetso s’iiliru ashotsi 

kaashifets, mís’iyifets, boníbo eed’iyifets sheeng k’umo bishiyit dram naara. Dram 

man bs’íílt ik keewo ik woronat bewokatse ik jíri ashots nemo, teronat doyatsa.  

                          B. Shíyaniy (Trajediy) Drama  

Shíyaniy drama etefo nodatsanatse ayi worosh beyek wotat ashots bebeewo, k’eye 

k’ewo, aak’o bwotok’o  ek’aldek’ worotsi bobeshitsk’o fiidek’ kiitset drami naara. 

Hanuwere dram man bs’úwus’uwo ayidek’ shíyanik wekin eepiyika. Han fiinde’e 

kitsewor ashi na’o bmeyetuwo t’úd’r bk’aak’or, btahituwo bbt’út’or, ashots 

bo’atsatsewo bofayewor, bomanewor, aak’o bwotok’o kiitsr manatse shinomandish 

botooko sheengsh bojiituwok’o woshit keewa.  

 

                  C. Mís’iyi- Shíyaniy Drama 

 Drami naaran s’iiliru ashotssh bs’úwu s’úwo ít’iyik’o, shiyaniyiyk’o arifetsr boníbo 

eed’ifets mís’iyika wekin shiyaniyika eterawo git naari neman de’er s’uwit drami 

naara.   Ashots boggítsotse eegek’uwa bwotit err bok’awutit drama. 

 

Dani K’aat’ Ika 

Nababar Dana 

Terwer Ika 

A. Haniye dashi aatanotsi  ‘Ara’ wekin ‘Koota » err aniwer. 

1. K’aniyedek’ t’iintsets dram iko ash na’osh eegor k’alo deshatse. 

2. Jam dramots wekin tewunetuwots s’uw s’uuwo ik naara. 

3. Mís’íy tewunetiyo bs’uuw s’uuwo maac’kewiyka, shíyaniyika níb jooriyika. 

4. Dram iko fiide’e kiitsewor bí’ashi nemo keewosh falituwe.  

5. Borni nemotse dramo fiinde’e ashots doyo, tero shínomandish eeg wotosh 

bofalituwok’o, kiits   

    falet weera. 

Dani K’aat’ Gita 

Nooni Jawa 

A. Káári Genzonat K’awunona 

K’áári genza eto k’awunon guut’ets biits imiru aap’ iko genzide’e guut’ewor k’osh 

btooki biits imetuw aap’a eta. Hanuwere Noborni noonotse ayidek’ aya. Ariyosh 

haniye dashon sheengsh s’iilo falituwe. 

Ariyosh : - 

Mata � Maata 

Ata � Aata 

Bola � Boola 

Atsa � Aatsa 

Kasha � Kaasha 

Mara � Maara 

Gora �  Goora 

 

                                   Terwer Gita 

A. Haniye dashi aatanotsitse káwu aaniyo faac’de’e aaniwer. 

I. Haniye dasho t’iints faac’anotsitse k’ááro bgenzor k’ósh biits imetuwo aawune ? 

  1. A. Gawa                     B. gema                       C. Mo’a                     D. Dana 

 2. A. shika                       B. asha                        C. farsha                     D. úsha 

 3. A. T’ímba                    B. Gonda                    C. kíta                         D. kema 

4. A. Datsa                        B. Motsa                     C. uka                         D. wona 

5. A. k’ora                         B. isha                        C. k’eba                      D. Ama 

6. A. nema                        B. kemba                     C. Shaba                      D. nosha 

7. A. shema                       B. jonga                       C. joka                        D. kura 

8. A.K’ena                        B. k’ana                        C. bila                        D. es’a 

9. A. c’íc’a                        B. gura                          C. shós’a                   D. p’uga 

10. A. T’ud’a                     B. T’áma                     C. cicaha                    D. shasha 

                      B.  K’áári tuwokonat Dihokona (Toniya) 

Borni noonon k’áár tuwonat k’áári dihon detsfe. K’aari tuwa etoni aap’wotsi 

nos’eegor k’ááro damban btuwoniye. Hano c’iran (‘) kitso faletuwe. C’iran bbewonat 

bk’aazo aap’ iko k’osh k’osh biitso bdetso kitsituwe.  

Ariyosh.   Maa     �  Máá                   

   Ata    �       Atá         

              Bata     �   Batá   

                        Maat’a  �     Máát’a 

                        Keera  �     Kééra 

             K’oora  �  K’óóra 

                       Guura �    Gúúra 

                      Terwera Keeza 

A. Haniye dashi aap’anotsi k’áári tuwoko (toniyo) beezde’e k’ósh biitso 

bo’imetuwok’o woshwer. 

1. K’ook’a                                             13. Masha 

2. Jira                                                     14. Uutsa 

3. Goola                                                 15. Maa 

4. kita                                                     16. Guura 

5. oona                                                   17. Kaara 

6. wosha                                                 18. Buuda 

7. keera                                                   19. Biitsa 

8. uka                                                      20. Aawa 

9. maat’a                                                  21. Ura 

10. iira                                                     22. Guma 

11. shuutsa                                              23. Kura 

12. Tepa                                                   24. Fuunda 

 

B. Haniye dashi s’een matsi keewotsi báásh bewokotsats wotituw aap’otsi   

    faac’de’e aaniwer. 

1. Kolets oots koc’ _________kiyira. 

      A. Mát’o                  B. Máát’o                 C. Mááto                        D. Maat’o 

2. ________dawunotse keshat ayidek’ k’ees’ra. 

        A. Aawu                  B. ááwu                          C. oow                          D. awu 

3. Azo bshuwts na’o nato_________________________.  

           A. utsa                B. uutsá             C. úútsa                        D. uutsa 

4. Bakan _______________ayidek’ ayi bwottsatse tuwutson galitsi ash jamo boon ayi   

     bshatfo. 

              A. jiro                       B. Jíro                  

             C.  Jiiro                      D. Gíro 

5. Wodim na’o _________tuwurni dani moowo bí’amfo.  

        A. Gúr            B. Guur                     C. Gúúr                               D. Gur 

6. K’aat’otsi ikl keshts na’o ______________________Kaniy. 

        A. shútso                         B. shúútso                     

        C. shuutso                           D. shutso 

7. Bolets na’o shuwaniye táts nato teshat íík’o shemi gabiya b_____________. 

       A. wósh                      B. wosh                       C. wásh                      D. wash 

8. Jooshi woron eezotso _______________________ k’adrno.  

        A. góólots                         B. golots                        C. Goolots             D. Gólots 

9. Abab Aldo misho t’aawashdek’______________.  

        A. mááre                     B. maare                       C. máre                      D. méére 

10. Guutsi k’út’ts maa _________________________ayidek’ genza. 

          A. iiro             B. Ííro                               C. íro                     D. iro 

  

                   C. s’een matsi keewa boworon kayiya 

Haniye shíni nodantsok’on s’een matsi bowotts worok’on  keezoko kayiyo falituwe.  

Manotsuwere : - Beshka, andika, shínomandika err kayiyo falituwo. S’een matsi 

keewu ikí een k’umo keew iko aawur bwottsok’o kiits falet keewa.  

 

                                Terwer Awuda 

A. Haniye  dashi s’een matsi keewanotsi béshka, andíka, shínomandíka eer 

aaniwer.  

1. Manz t’alaco bí’ind eza bushir. 

2. Daníyiruwo yaatsi bdaníyit danoni bk’aniyir. 

3.  Guutsi oots fado dek’re btesh. 

4. Bi yaats gawiyo amr kobiyo bnayish keewituwa.  

5. Kabad beeyet joora bgáshir. 

6. Bayan oots eyisho kémo gawiyo damre.  

7. Baar yaats na’u fado dek’etuwe etra.  

8. Oots, Moc’ir bok’olo kíra.  

9. Yaats, Galat elt k’út’o ametuwe. 

10. Káwetsots maa ashots tóron bok’ola botokír.  

 

                   D. Gonkíruwotsi (Conjuction) 

Gonkiruwots eto keewey k’aat’otse iko wotat s’een matsi keewots wekin timo wáár 

aap’ iko k’osh aap’onton, s’een matsi keew iko k’osh s’een mtasi keewonton gonkiru 

aap’no.  Manotsuwere ‘____nat’,  ‘wekin’ , ‘____nton’  etiru aap’anotsi (aap’i kay) 

woto falituno. Hanots báár bwoteftse k’oshts fa’ano. Manotsuwere wot bjinfere, 

wotowa báko, erna, bwotefere, mansha, eshna……………….aretswetsna. 

 

 

                              Terwer Uutsá 

A. T’iints s’een matsi keewanotsitse gonkiru aap’otsigalde’e kishuwer.  

1. Adat Bolets arak’iy wekin dawuts úsha bshun. 

2. Bágawunat bímishn dani maa bo’amir.  

3. Maazna’o bí’indntoni bodo jino bí’mir. 

4. Ik gawiyots git c’agíni aawots fa’ano. Manotsuwere jongi aawonat koki aawona. 

5. Garunnat Bayann tugi kuut kaasho shunfno. 

6. Alets bi’et, « taa hambets gawiya wekin tara ti’ameti etfa. » 

7. Gutsinat Azayinn toho gitok’o ayide’e shunarakno.  

8. Gawitsenat kóletsn waamica bo’amir. 

9. Banash fad bí’imetuw aawo  yaatsa wekin sharta etre. 

10. Aletsnat gaaretsn ik níhi na’ano. 

                        Dani K’aat’ Keeza: - Guut’a 

Daniruwots, dramo k’aaniyide’e k’aat’ots fiinar ít été okon bk’umo eeg bwotok’o 

guud’de’e ít daniyiruwosh kiitsuwer. Maniye okon ítn daníyiruwon ít shééloko 

káátsde’e ima. 

 

Daniruwo, haniye shini béshts wotts keewotsatse tuwr dramo fiinor. K’osh k’osh 

jááwotsi jewurotsi de’er guud’er. Guut’t ísheraw dramotsi guud’de’e s’eentsuwer. 

 

                  Dani K’aat’ Awuda :- Keewa 

Daniruwots, ít fiints dramo sheengsh s’iilde’er bsheengokonat bogondokon 

keewuwer. Drammanitse be’eyir tewanayots ambts bowoto s’iilr keewuwer.  

Ik ikonoto gaarewon wotde’e dram iko sheengsh s’iilr ítitse iko dramman k’umo 

tuwur bkeewituwok’o k’aluwer.  

